
Раг1и. Предложение. Текст.

1. Лъаг1алил кинаб  заман  дуе  бищунго  бокьулеб?  Щай?  Бице.
2. Гьал слогазда т1аде цо-цо х1арп  жубан,  раг1аби   лъугьинаре.

         Мисал:  к1а+з.

         Г1о+,  ко+,  ц1у+,  г1а+,  

         хъа+,  ба+,  пе+.

         Слогал журан:


         Гъе+,  хъир+,  ке+,  бе+,  са+,  ма+.

3. Суратазухъ  ралагье.  Гьезул ц1арал хъвай.

	Рисунки
Коровы, лисы, осла, козленка, молотка 




4. Предложениял ц1але.

         Х1асан школалде  унев  вуго. Х1асанида ц1ализеги хъва-зеги  лъала. 

         Слогалккун  абун,  хъвай.

          Т1ехьалда г1адин бит1ун хъван бугищали лъазе, предложениязул хал гьабе.

5. Ц1але.

	Аа




         Азалидул  зангал  ругел  дир  г1анк1ил.

         Г1амал лъикIал лъимал ругел дир г1анк1ил.

         Слогалккун  абун,  гьал  предложениял  берцинго  ва  бац1ц1адго 

хъвай. 

         Бит1ун  хъван  бугищали  лъазе,  гьел  предложениязул   т1ехьал-дасан  хал  гьабе.

         6. Х1уччалъул  бак1алда  маг1на  данде  кколел  раг1аби  лъун,  предложениял хъвай.

         ---------  кьабуна.  Ц1алдохъаби  классалде  ---------- .  

         Учителас   ---------  байбихьана.

         К у м е к а л ъ е  р а г 1 а б и:  лъугьана,  ц1умур,  дарс.

	Пушистый, белого цве-та кот с бантиком у миски молока


7. Сураталдасан катил  х1акъа-лъулъ текст г1уц1е ялъуни  дурго катил  х1акъалъулъ бице.

         8. Суалазул бак1алда маг1на данде кколел раг1абиги лъун, пред-ложениял г1уц1е.

         Зубайдатги  Зубаржатги  цоцазе  (щал?)  ккола. Гьел  (кир?)  ц1алула.  Г1алиги  Аминги  (лъил?)  вацал ккола.  Гьел  (кире?)  хьвадула.  Гьезул  эбел  Зайбат  школалда  (щиб  гьабулеб?). 

         К у м е к а л ъ е  р а г 1 а б и: яцал,  гьезул,  школалда,  лъималазул  ахикье,  х1алт1ула.

         Ахирисеб  к1иго  предложение  хъвай.

9. Т1анк1азул  бак1алда  раг1абиги  лъун,  предложениял  г1уц1е.

         Муг1рул  (…)  ц1акъ  берцинаб  х1айван  буго.  Инсуца  ахикь  (…)  ч1ана.  К1одоэбелалъ  дида  (…)  къунц1аризе  ма-лъана.  (…)  хъархъазулъе  шурун  ана.

         К у м е к а л ъ е  р а г 1 а б и: бис,  гъвет1,  к1укьмаххалъ, борохь.

Слогалккун  абун,  лъабабилеб  предложение  хъвай.

10.  Ц1але

	Бб




         Жанибе  нух  гьечIеб  нахул  гиби.

         Бет1ер  буханагIан  кваналеб  жо.

         Слогалккун  абун,  гьал  предложениял  берцинго  ва  бац1ц1адго  хъвай.  

         БитIун хъван  бугищали  лъазе,  гьел  предложениязул  т1ехьалда-сан  хал  гьабе.

         БицанкIабазе  жавабал  рате.

11.  Текст  ц1але.

Т1угьдул

         ГIурдада гIемер хер буго. Харилъан  раккарал  тIугьдул  руго. ТIугьдузул батIи-батIияб кьер буго. Гьез нилъер гIумру  берцин  гьабулеб  буго.

        Тексталъулъ  чан  предложение  бугеб?

         Слогалккун  абун,  хъвай.

         Предложениялъул  ахиралда  кинал  ишараби  дуца  лъун  ругел?

         Текст  сундасан  г1уц1ун  бугеб?

         Предложениял  сундасан  г1уц1ун  ругел? 

 Текст  предложенияздасан  гIуцIула.
 Предложение  раг1абаздасан  гIуцIула.

12.  Текст ц1але. Предложение  лъугIараб бакIалда лъалхъи  гьабе.

         Зоб гъугъана къаси цIад  бана гьури  пуна  иххал  чваха-на  радал  эмен  хIалтIизе  ана  ниж  школалде  рач1ана.

        Чан  предложение  дуца  цIалараб?

         ТIоцебесеб  лъабго  предложение  хъвай.  Щибаб  предложение  

кIудияб  хIарпалдалъун  байбихье,  ахиралда  тIанкI  лъе.  

         13. РагIаби  цIале.

         ГIанкI,  хIинкъараб,  бекерулеб,  буго,  гIатIидаб,  авла-хъалдасан.
         МагIнаялдеги  балагьун,  рагIабазда  гьоркьоб  бухьен  чIезабе.  Предложение  гIуцIе.  Хъвай.

 Предложениялъулъ  рагIаби, магIнаялде балагьун,  цоцалъ   
 рухьун рукIуна
14.  Кьураб халипаялда рекъон,  предложениял  гIуцIе  ва хъвай. 

         ХIажи  рохьосан  унев  вуго.

         Гулишат   _________  _________  _________ .

         Ци             _________  _________  _________ .

         Лъимал     _________  _________  _________ .

         ГIали  цIалдолев  вуго.

         ГIайшат             ________  ________ .

         Ясал  ва  васал   ________  ________ .

15.  ЦIале.

	Вв




         Варисги  Анварги  хурире  щвана.

         Вали  хурив  ватана.  Анвар  вохана.

         Слогалккун  абун,  гьал  предложениял  берцинго  ва  бацIцIадго хъвай.

         БитIун  хъван  бугищали  лъазе,  тIехьалдасан  хал гьабе.

16.  Текст  цIале.

         Нилъ ккола  магIарулал.  Цогидал  халкъаз  нилъеда  ава-

ралилан абула. Авараз гIумру гьабулеб буго  Дагъистаналъул  мугIрузда. МагIарулазул  батIи-батIиял  мацIал  руго.  Амма  гьел  цоцада  болмацIалда  кIалъала. 
         Тексталъулъ чан предложение бугеб?

         Предложениязул ахиралда кинал лъалхъул ишараби лъун ругел?

         Лъил яги сундул хIакъалъулъ щибаб предложениялъулъ бицунеб бугеб?

         БолмацI абураб рагIул магIна баян гьабе (Лъималазе захIма-лъани, мугIалимас кумек гьабула). Тексталдаса тIоцебесеб, ункъаби-леб ва щуабилеб предложение хъвай. БитIун хъван ругищали хал гьабизе, гьел предложениязул тIехьалдасан хал гьабе.
17.  Гьал суалазе жавабал кье.

1. Риидал каникулазда мун киве ун вукIарав?

2. Каникулалъул заманалда кинал тIахьал дуца цIала-рал?

3. Дуца эбел-инсуе кумек гьабурабищ?

4. Цойги дуца щиб хIалтIи гьабураб?

         Ц1але.
 Предложениялъ цо лъилниги яги сундулниги бицуна.

 Предложениялда жаниб суал бугони, гьеб суалияб предложе-        
 ние ккола.
         18.  Гьал суалазе жавабал хъвай. Суратазда гъоркь ругел ра-гIабаздаса пайда босе.
1. Дунялалда бищунго кIудияб хIайван щиб кколеб?

2. Бищунго кIудияб хIинчI щиб кколеб?

3. Зазихараб тIом сундул букIунеб?

          Пил.                       Вараних1инч1.                Г1ужрукъ.

Масала: 1. Дунялалда бищунго к1удияб хIайван  …  ккола.
         19.  Кицаби рекIехъе лъазаре ва гьезул магIна бице.

         РакIалъ цо, кIалалъ батIияб бицунге.

         Риидал кьурдарав, хасало кьижула.

         Басрияб ретIине чIухIарасе цIиябги щолареб.

	Рис.

Петушок клюет зерно.


20. Сураталдасан хIелкил хIакъалъулъ  

лъабго – ункъо предложение хъвай.

         21.  Предложениял цIале.

         Гьеб минуталъ борхьида тIад речIчIана гIужрукъ.

         Яс кутакалда хIинкъана.

         Асиятида жинда тIаде бачIунеб борохь бихьана.

         Гьелъ яс хвасар гьаюна.

         Гьал предложениял магIнаялъул рахъалъ цоцалъ рухьинаризеги  текст лъугьинабизеги кинаб тартибалда цIализе кколел?

         МагIнаялъул рахъалъ цоцазда рухьунедухъ тартибалдаги лъун, слогалккунги абун, предложениял хъвай.

         Тексталда цIар лъе.
 Маг1наялъул рахъалъ цоцада бухьараб к1иго яги цо чанго 

 предложениялда текст абула.

      Тексталда ц1ар лъезе бегьула.
         22.  Гьаб  сураталдасан къокъаб хабар (текст) гIуцIе.

	    


         Текст хъвай ва гьелда цIар лъе.

         23.  Ц1але.

	       Гг


         Гагу буго гохIтIа чIун,
         ”Гагу”, ”Гагу” ахIулеб.
         Гургур буго гургургун,

         Гарссида чIун, гаргалеб. 

                                                     А. Х1амзатов.
         Слогалккун абун, гьал предложениял берцинго ва бацIцIадго хъвай.

         БитIун хъван бугищали лъазе, гьезул тIехьалдасан хал гьабе.
         24.  Щибаб мухъида ругел рагIабаздасан предложениял гIуцIе.
1. лъугIана, дарсал

2. къокъа-къокъа, гьабун, къватIире, рахъана, лъимал

3. руго, гьел, расандулел

4. тIагIана, цIумур, лъимал, кьабурабго, азбаралдаса.
         25.  Сураталда нужеда щал рихьулел ругел? Гьез щиб гьабулеб бугеб?  Гьезие цIаралги кьун, 4-5 предложениялдасан хабар (текст)  гIуцIе. 
	


26. РагIаби цIале. Гьезда гьоркьоб магIнаялъул рахъалъ бухьен

чIезабе. Предложение гIуцIе. Хъвай. Предложениялъул авалалда кIудияб хIарпги хъвай, ахиралда тIанкIги лъе.

         материал, сали, цIакъ, буго, пайдаяб ва хIажатаб

         лъим, гьабула, кумекалдалъун, бацIцIад, салул.

27. Щибаб предложениялъулъ тIанкIазул бакIалда данде кколеб рагIиги лъун, цIале.

Вацал.

         Мурадги МахIачги ругел лъикIал  … . КIудиязул … гьез гьабула. Эбел-инсуе … гьабизеги гьел хIадурал руго. ЦIализеги гьел … цIалула.
         К у м е к а л ъ е  р а г 1 а б и:  кумек, вацал, гъираялда, х1урматги.
         Т1аде журарал раг1абигун предложениял хъвай.

         Хасал предложениял гурел, гьеб текст букIин сундалъун нужеца чIезабулеб.
         Вацазул хIакъалъулъ цоги предложение гIуцIе (бицун).

         28.  ЦIале.

	        Гъгъ




         ГъалбацIал гъанцIуларо,-

         Гъулгъудула, гъугъала.

         Гъудулги гъаруларо,-

         ГъотIода гъапуллъула. 

                                                  А. ХIамзатов.
         Слогалккун абун, гьал предложениял берцинго ва бацIцIадго хъвай.

         БитIун хъван бугищали лъазе, тIехьалдасан хал гьабе.

Гьаркьал ва хIарпал 

         29.  Гьаб бицанкIо цIале ва гьелъие жаваб бате.
	Рис.

арбуза


         Жаниса тIегьгIан багIараб,              

         тIаса хергIан гIурччинаб.                                                                                      
         Жаваб хъвай.
	
	
	
	
	
	


         Нужеца хъвараб рагIулъ ругел гьаркьал абе. Кинал хIарпазда-лъун гьел гьаркьал  хъван ругел? 

 Гьаркьал хIарпаздалъун хъвала

 Гьаркьал абула ва рагIула.

 ХIарпал хъвала ва рихьула.

 Щибаб хIарпалъулги хасаб цIар букIуна.  
         30.  РагIаби цIале. Кинал гьаркьаздалъун гьел ратIалъулел?
         ГIор – чIор – лъор,    кьо – къо – цо – бо,    хъал – хъил,  цIам – цIар – цIад – цIал.
         Хъвай. РагIаби цоцаздаса ратIа рахъулел хIарпазда гъоркь хIучч цIай.

         31.  РагIулъ цо хIарп хисе ва цIиял рагIаби хъвай.

         РагI  -  магI
         чIабар  - 

         рохел  - 

         тIамур  -

         кьегIер  -

         ракь  -

         бил  -

          Щибаб мухъида ругел рагIаби ратIа гьарулел хIарпазул цIарал абе.
         32.   Суратазухъ ралагье.

         Гьезул цIарал хъвай.

         ЦIаразул авалалда ругел гьаркьал абе.

         Гьел гьаркьал рихьизарулел хIарпал абе.

         33.  ЦIале. КочIол мухъаз сундул бицунеб бугеб? Чан пред-ложение гьаниб бугеб? Ахирияб предложениялъулъ чан рагIи бугеб? 

         Сахал чагIи сах таги,

         Квешал чагIи квеш таги! –
         Киналго магIарулаз

         Гьедин гьарулеб буго.    

                                                  Р. ХIамзатов.

         ЧагIи  абураб рагIулъ чан гьаракь ва хIарп бугеб?

         34.  Хъухъадиро  абураб рагIулъ ругел хIарпаздасан цIиял рагIаби лъугьинаре ва гьел хъвай.
Рагьарал ва рагьукъал гьаркьал ва хIарпал.
35. БицанкIо цIале ва гьелъие жаваб бате.

	Рис.
замка с ключей


         Гьойги гуреб, рукъ цIунулеб жо.  
         Жаваб хъвай. Нужеца хъвараб рагIулъ ругел гьаркьал тартибалда абе.
         Кинаб гьаракь гIицIго бацIцIадаб гвангъараб гьаркьидалъун абу-леб ва абулаго кIалзул гьодорлъиялдасан унеб хIухьелалъе квекIенал кколарел?  Гьеб гьаракь рагьарабищ ялъуни рагьукъабищ кколеб?

36. Сураталъухъ балагье. Щал кин роржунел ругелали хъвай.

	


Къункъраби роржунел        

                          руго … .

Милъиршаби роржунел 

                           руго … .

Хъазал роржунел 

                           руго … .
К у м е к а л ъ е  р а г 1 а б и:  мухъ гьабун, бокIон лъу-гьинабун, тIел гьабун,

         Къункъраби, милъиршаби, хъазал абурал раг1абазулъ ругел рагьарал гьаркьал рихьизарулел х1арпазда гъоркь х1учч ц1ай.
         37.  Слогалккун ц1але ва хъвай.
         ГIа-ка,  цIум,  гур-гур,  хъаз,  ри-тIучI,  хIе-ле-ко,  къа-да-ко,  оц,  хIа-ма,  гъе-ду.

         Рагьарал гьаркьал рихьизарулел хIарпазда гъоркь хIучч цIай. РикIкIе ва дандеккве, рагIулъ чан рагьараб гьаракь ва чан слог бугеб.

         РагIабазул цоябги гъорлъе ккезабун, предложение гIуцIе (бицун).

 РагIулъ чан рагьараб гьаракь бугониги, гьедигIан слогги  
 букIуна.

         38.  Цин [а], [о] гьаркьал, цинги [б], [в], [г] гьаркьал абе. Гьел гьаркьал кин абулел (дандеккве)? Гьенир кинал рагьарал, кинал рагьу-къал гьаркьал ругел? Щай?  Рагьукъаб гьаракьалдаса байбихьулеб анлъго раг1и ургъе ва хъвай.
         39.  Раг1аби ц1але.
         Хъара…,  …еч,  …оло,  ме…ер,  р…лъ,  кь…ру,  …ал,  тIоно…,  тIиму… .

         Щибаб рагIулъ гьоркьоб биччараб хIарп абе. РагIи хъвай ва гьеб хIарпалда гъоркь хIучч цIай. Кинаб гьаракь гьелъ бихьизабулеб (рагьа-рабищ ялъуни рагьукъабищ)? Гьаракь битIун абе.
         40.  Суратазухъ балагье. Гьезул цIарал хъвай. ЦIаразулъ ругел рагьарал гьаркьал рихьизарулел хIарпазда гъоркь цо, рагьукъал гьаркьал рихьизарулел хIарпазда гъоркь кIиго хIучч цIай. 
	Рис.
свеклы
	
	Рис.
огурца
	
	Рис.
редьки
	
	      Рис.
арбуза
	
	  Рис.
лука


         Гьел овощазул инсанасе бугеб пайдаялъулги бицун, щуго предло-жение ургъе.
         41.  Кицаби цIале, гьезул магIна бице.
         1.  Нилъеца цIали лъабго къоялъ тани, цIалиялъ нилъ лъабго моцIалъ толел. 
         2.  Хвалчадул къвакIиялдаса къалмил тамахлъи бергьунеб.

         ТIоцебесеб предложениялъулъ ругел рагIаби слогазде рикье (бицун). Гьел рагIаби битIун слогазде рикьун ругеллъи кин нужеца чIезабулеб?
         Ъ, Ι  ишараби тIаде журан лъугьарал х1арпал хъвай ва гьез  ри-хьизарулел гьаркьал битIун цIале (абе). 
Рагьарал гьаркьал ва хIарпал
         42.  ТIанкIазул бакIалда рагьарал хIарпалги лъун, гьал предло-жениял хъвай.
         Н…цIа къана.  Г…рду рагьана.  Гьогьен б…чIана.  Н…жер эб…л р…къ бакIаризе лъугьана.  Муи цIарагI ч…ру-лей йиго.

 Рагьарал гьаркьал: [а]  [о]  [у]  [и]  [э]  [ы]
 Рагьарал гьаркьал рихьизарулел хIарпал: а, о, у, и, э, ы, е,  

 ё, ю, я.

         43.  РагIаби кIиго хIуби гьабун хъвай: квегIаб хIобода пастIаналъул гьудулзабазул цIарал, квараналда тушбабазул цIарал. Рагьарал гьаркьал рихьизарулел хIарпазда гъоркь хIучч цIай.

         Канарко, кIалкIучI,  чIегIерхIинчI, харил нацIцI,  къверкъ,  чIороло,  ихдал хIинчI. 

         44.  Суратазухъ балагьун, кинаб тIагIелалъ щиб-щиб хIалтIи гьа-бизе бегьулебали бице.

	Рисунки 

косы, вил, лопаты, лейки, ножевки, топора, граблей, молотка, серпа.



         45.  ЦIале. Тексталъулъ чан предложение бугеб?

         Дида цIар буго Цевехъан нижер рукъзал руго школалда 
цере дир руго эбелги эменги, Аси абун яцги, Бари абун вацги дир буго анкьго сон Асил буго микьго сон сон Аси классалда дежурналъун йикIун йиго
         Текст хъвай. Щибаб предложениялъул тIоцебесеб рагIи кIудияб хIарпалдалъун хъвай. Предложениялъул ахиралда тIанкI лъе. Дуца хъвараб тексталъул хал гьабе.
46. ЦIале.

	Гьгь


         Гьобол гьабихъ вукIана,

         Гьой рагьда чIун букIана, 

         Гьоболлъи гьабизеян

        Гьабигьанги жувана.

                                                 А. ХIамзатов.
         Слогалккун абун, гьал предложениял берцинго ва бацIцIадго хъвай.
         БитIун хъван бугищали лъазе, гьезул тIехьалдасан хал гьабе.
Е, Ё, Ю, Я х1арпал
  
 Е, Ё, Ю, Я рагьарал хIарпаз кидаго кIиго гьаракь  бихьи-

 забула:

          -рагIул авалалда:   егизе – [йэ]гизе,  ёлка –   [йо]лка,   
 юрт – [йу]рт,  ясикIо – [йа]сикIо;
            -рагьараб гьаракьалда хадуб:  предложение- пред-

 ложени[йэ], клеёнка – кле[йо]нка, буюри - бу[йу]ри, но-

  ябрь – но[йа]брь.   
         47.  РагIаби битIун цIале.

         Екьарухъан, екерухъан, егана, юбка, юк, юргъан, юкъа-рана, ябу, ярагъ, ялагьана, ёлка, йортана, йокьана.
         Е, Ё, Ю, Я х1арпаз чан-чан гьаракь бихьизабулеб?  Ё ва (ЙО)
х1арпал авалалда ругел рагIаби, ратIа росун, хъвай. Гьел рагIаби хъвараб куцалде кIвар кье.

 Авар мацIалъул рагIул авалалда кIиго гьаракь бихьизабулеб ё хъваларо, йо хъвала: йортана, йорчIана, йохана.
 ГIурус мацIалдаса нилъер мацIалде рачIарал рагIабазулъ ё 
 хъвала: ёлка.
         48.  ТIанкIазул бакIалда гьоркьор риччарал я, е, ё, (йо), ю х1ар-палги лъун, рагIаби хъвай.

         …сбер,   …тим,  …ргъан, …керухъан,  …лка,   …рчIами,  и…ль,  …ргъачу,  ро…ль.
         Щибаб рагIулъ гьаракь чан, хIарп чан бугебали бице. Гьаркьазулги хIарпазулги къадар бащад щай кколареб? Кинаб рагIулъ нужеца йо хъвараб ва щай?

         49.  Е, ё, (йо), ю, я хIарпалгун ругел 3-3 рагIи нужецаго ургъе ва, гьелги гъорлъе ккезарун, предложениял гIуцIе. 
50. Предложениял цIале. ТIанкIазул бакIалда е, ё, ю, я хIарпал-

ги  лъун, хъвай. 

         …къарухъаналъ гурде букъана.

         Эб…лалъ васасе лыжаби росана.

         Д…журныяс цIумур кьабана.

         Нижеца …лкаялде гьанжего хIадурлъи гьабулеб буго.
         Муслимат …царизе ана.

         Ёлка, лыжаби, дежурный абурал рагIабазул битIунхъвай ракIалда чIезабе.

51. РагIабаздасан предложениял гIуцIе.

         1. Гьоркьосан, хъахIилаб, накIкIазда, бихьизе, зоб, лъу-гьана.

         2. РагIулел, азбаралда, бакънал, хIанчIазул, руго.
         52. Сураталдасан хабар гIуцIе ва хъвай. Хабаралда цIар лъе. 

	


Рагьукъал гьаркьал ва хIарпал
         53.  Суратазухъ ралагье ва рагIаби хъвай.

буханки


     ЦИ                 ГIАНКI           ГЕЛ                МИККИ               ЧЕД
         Щибаб рагIулъ бугеб авалияб гьаракь абе ва, гьел абулаго, кIалдиса къватIибе хIухьел кин унебали баян гьабе: эркенгойищ ялъуни батIи-батIиял квекIенал дандчIванищ?
 Рагьукъал гьаркьал абулаго, кIалзул гьодорлъиялдасан  къва-

 тIибе унеб хIухьлада цере батIи-батIиял квекIенал дандчIва-

 ла. Гьединлъидал щибаб рагьукъаб гьаракьалъулъ хъуй ([ч],

 [ш], [х], [к]) ялъуни гьаракьгун хъуй букIуна ([м], [г], [д]).

         Рагьукъал хIарпал: б,  в,  г,  гъ,  гь,  гI,  д,  ж,  з,  й,  к,  къ, кь,  кI,  л,  лъ,  м,  н,  п,  р,  с,  т,  тI,  ф,  х,  хъ,  хь,  хI,  ц,  цI, ч,  чI,  ш,  щ. 
         54.  ТIанкIазул бакIалда рагьукъал хIарпалги лъун, рагIаби хъвай. (Гьал рагIабазда гьоркьоб цо рагIи гIурус мацIалдаса бачIараб буго, цогидаб рагIулъ ункъо ишаралдасан гIуцIараб рагьукъаб хIарп лъезе ккола.)
         ...ор,  …ор,  …ор,  …ор,  …ор,  …ор,  …ор,  …ор,  …ор,  …ор,  …ор,  …ор.

         Дуца лъурал хIарпал абе. Кинал гьаркьал гьез рихьизарулел? 
         55.  ПасихIго цIале. КочIол мухъазулъ сундул хIакъалъулъ бицу-неб бугеб? 
  Рукъ босулеб мехалъ,

                                     МагIарулаца

                                     Къед цояв мадугьал

                                     Щиван гьикъула.

                                     ТIоцебе мугIрузда

                                     ГIумруялъе гьез,

                                     Мун гьикъун, батила

                                     ГьецIокъ кьабураб.

                                                                             Р. ХIамзатов

         ТIоцебесеб куплеталъулъ ругел рагьукъал хIарпазда цIар чIвай. Гьез рихьизарулел гьаркьал абе.
                        Масала:

                                 рагьукъал хIарпал:  (эр),  (къа),  (бэ)  ва гь. ц.

                                 рагьукъал гьаркьал:  [р],  [къ],  [б]  ва гь.ц.
          56.  ЦIале.

	         ГI гI


         ГIали  гIияда  вуго,

         ГIиял  магIарда руго;

         ГIачивехь ГIусман  вуго,

         ГIачи  гIалхуда  руго.

                                            А. ХIамзатов.

         Слогалккун абун, хъвай. БитIун хъван бугищали лъазе, тIехьал-дасан хал гьабе.
         Рагьукъал хIарпазда гъоркь хIучч цIай.
Й рагьукъаб гьаракь ва хIарп

         57.  РагIаби слогалккун цIале ва хъвай.

         И – на,  гьой,  и – ша – ра,  йи – тIа – на,  йи – хьа – на,      йо – ха – на,  йо – са – на,  я – хъа – на,  е – га – на, ю – къа – на, ю – къа – ра – на.

         И ва й  гьаркьал дандеккве. Кинаб гьаракьалъ цохIо жинцаго слог лъугьинабун бугеб? Щай? РагIул бетIералда й кинал хIарпазда цебе хъван бугеб? Ахириял рагIабазулъ ругел я, е, ю хIарпаз чан гьаракь бихьизабулеб? Гьел гьаркьал кинал хIарпаздалъун хъван ругел?

 [Й] гьаракь ккола рагьукъаб. Гьединлъидал цохIо [й] гьаракьалъул слог лъугьунаро.

 [Й] гьаракь бихьизабулеб й хIарп хъвала гIицIго и, о хIарпазда цебе ккараб мехалда: йикIана,  йохана. 

         58.  ЦIале.

                             Йихьизеги беричай, 
                          Берциналъа йищарай,

                          ЙитIарай йижи тIокIай

                          ТIайпус йиго дир Булул.

                          Йоржинеги йиго ай,

                          Йохизеги йиго ай,

                          Йокьизеги йиго ай,

                          Эбелалъул тIинай жо.

                                                             А. ХIамзатов.

         Й рагьукъаб хIарп кинал хIарпазда цебе ккун бугеб?

         ТIоцебесеб куплет рекIехъе хъвай.
         59.  КечI пасихIго цIале.

                          Вай тIокIай яс, цIакъай яс,

                       ЦIар щибдай дуда лъела?
                       Лъилго кIалдиб ругьунаб

                       ПатIияндай абила.

                       ЦIияб гIумру босизе,

                       Яслиялде къокъина.

                       Къвалакь Азбукаги ккун,

                       Школалде йитIила. 

                                                              ЦI. ХIамзат.
         Й хIарп бугел рагIаби рате. Кинаб гьаракь гьелъ бихьизабулеб (рагьарабищ, рагьукъабищ)?
60. Й ва и,  й ва о хIарпаздасан байбихьулел иш бихьизабулел

рагIабазул болъаби цIезаре.

Авар мацIалъе хасиятал рагьукъал гьаркьал ва хIарпал

61. ЦIале.

Хасалихълъи

                   ГъутIбузда тIеренаб гьури бан буго.

                   ТIанхал цоцаздехун щурщулел руго.

                   Гьел тIогьиллъун руго, тIадагьлъун руго.

                   ТIинкъи-тIванкъиялда рортулел руго.

                   ХIатIикь хваши буго, ахикь хъуй буго.

                   ГъутIбуздаса ретIел бахъулеб буго.
         Гъ, тI,  гь,  лъ,  къ,  хI,  кь,  хъ  гьаркьал битIун цIалиялде кIвар кье.
         62.  Сураталъухъ балагье. Гъоркьехун кьурал суалазе жавабалги ратун, гьитIинабго хабар (текст) хъвай. Хабаралда цIар лъе.
	


         Нилъеда сураталда щиб бихьулеб бугеб?

         ЛъагIалил кинаб заман сураталда бихьизабун бугеб?
         Кин нужеца чIезабураб гьеб рии букIин?

         Васас кинаб ретIел ретIун бугеб?

         Роол заман бугониги, щай васас тахтадул тIагъур лъун бугеб?
         Нужер хабаралъулъ ругел кIи-кIи ишараялъул хIарпаз кинал гьар-кьал рихьизарулел?
         63.  БицанкIоялъе жаваб бате.

	       Рисунок

       учебника.

 


                       КIал гьечIеб, мацIги гьечIеб,           
                    Малъизе гьунар бугеб;

                    Бер гьечIеб, калам гьечIеб

                    Кинабго жо бицунеб.

         КIи-кIи ишараялдасан гIуцIарал хIарпаз кинал гьаркьал рихьизарун ругел? Гьел гьаркьал битIун абе.
         64.  ТIанкIазул бакIалда рагьукъал хIарпалги лъун, рагIаби хъвай.  
         …ер,  …ер,  …ер,  ..ер,  …ер,  …ер,  …ер,  …ер.

         Нужеца лъурал рагьукъал хIарпаз рихьизарулел гьаркьал битIун абе. 

65. ЦIале.

	        Дд      




         Дир буго гIанчIаб дегIен,

         ДахIададаца кьураб.

         Дидеги цIакъ недегьаб,

         ДовгIадин, жибги хъахIаб.

                                                  А. ХIамзатов.
         Слогалккун абун, хъвай.

         БитIун хъван бугищали лъазе, тIехьалдасан хал гьабе. 
         66.  ЦIале.

         ХъахIилаб ралъдада лъедолел гуми руго.  Ралъдадаса ри-кIкIад гьечIеб бакIалда цо расалъи буго. Гьениб рада-радал тIупун лъураб накIкI букIуна. НакIкI тIаса араб мехалъ, тIо-гьода босараб мегъ бихьула.
         Хабаралъулъ ругел  ч,  х,  к,  г,  л  хIарпазда тIаде  ъ,  ь,  I  журан лъугьарал хIарпал ратIа гьаре ва, мухъал гьарун, хъвай.
         67.  КечI пасихIго цIале. ЦIалулелъул кIи-кIи ишараялдасан гIуцIарал хIарпаз рихьизарулел гьаркьал битIун абиялде ва битIун цIалиялде кIвар кье.

          Дир рагъидул мокърукь щибаб санайил
         Щущуна хIанчIица хIеренаб бусен.

         ХIули, сум бакIарун, рахIат-хIалхьи тун,

         ТIанчIазе эргъола гъаримаб эбел.
         68.  Гьоркьор риччарал рагьукъал гь, кI, лъ, гI, къ  хIарпалги лъун, текст хъвай.

         Гьумер-…ал ва кверал чуризе ккела щибаб къоя… радалги къасиги.
         Бищунго цере кверал чуризе ккола.

         …умер, …ундул, габур рацIцIадал квераз чуризе ккола.

         …усал, цаби щёткаялъ радалги …асиги рацIцIад …аризе ккола.

         Сах рукIине ккани, щиб гьабизе кколебали бице.

69. ЦIале.

	           Ее

    


         Ессарухъан екерун,

         Яцалъухъе гьелана.

         Ессаризе ячIанин

         Елъулаго абуна.  
                                     А. ХIамзатов.

         Слогалккун абун, хъвай. БитIун хъван бугищали лъазе, тIехьал-дасан хал гьабе. 

         КIи-кIи ишараялдасан гIуцIарал хIарпазда гъоркь хIучч цIай.

70. Гьаб кечI, 3-4 нухалъги цIалун, тIехьги къан, рекIехъе хъвай.

ТIахьал
                        Дие нуж рокьула, хириял тIахьал,
                        ГIелмуги гIумруги дида малъулел.
                        Дир бидул кьабилъун руго нуж рекIелъ
                        БералгIан хIажатал руго нуж дие.

                                                                                  ХI. ХIабибов.

         Сундул хIакъалъулъ кочIолъ бицунеб бугеб?

         Авторасе щай тIахьал хириял ва бералгIан хIажатал ругел?

         КIиго ишараялдасан гIуцIарал хIарпазда гъоркь хIучч цIай. Гьел хIарпаз рихьизарулел гьаркьал битIун абизе хIалбихье.
71. БицанкIо цIале ва гьелъие жаваб бате.

	  Рисунок

  арбуза


         ТIасахун гIурччинчараб,                   
         Чохьонисан багIараб,

         Чакар гIадин, гьуинаб,

         Гьаб щиб батIияб тIагIам.

         БицанкIоги гьелъие батараб жавабги хъвай. КIи-кIи ишараялда-сан гIуцIарал хIарпаз рихьизарулел гьаркьал битIун абизе хIалбихье.

         72.  РагIаби лъазаре ва, гьезда гьоркьор запятаялги лъун, хъвай.

         73. Гьоркьор риччарал хIарпалги лъун, рагIаби хъвай. 
                КЪ -
 …али,  …о,      …улгIа
                кь -      …или,  …о,     …ужна

                хь -      …аг,    …уцI,   …ухь

                хъ -      …аз,    …ухъ,  …анда

74. ЦIале.
	        Жж




         Жамал вуго жакъаги

         Жиндие жага кьеян,

         Жеги барщичIеб жага

         Жамалие кин кьелеб?

         Вай, дир Жамал, жан Жамал,

         Жагайищ бокьун бугеб?

                                                А. ХIамзатов.

         Слогалккун абун, цIале. БитIун хъван бугищали лъазе, тIехьал-дасан хал гьабе.

         К хIарпалда тIаде ъ, ь журан лъугьарал хIарпазда гъоркь хIучч цIай, ва гьез рихьизарулел гьаркьал битIун абизе хIалбихье.
         75.  ЦIале.
ХъантIиялъул балагь

Цо гъеду цIакъ хъантIараб букIана. Сундасаго бер гIор-
 цIулароан гьелъул. ТIанчIи рахъизе, ихдал гьелъ лъабго хоно гьабун буго. Амма гьел дагь рихьун руго. Гьелъ жеги хъарчи-гъадул лъабго хоно бикъун жиндирго бусаде босун буго. Лъи-кIалан къояздасан ханаздасан лъабго гъадил, лъабго хъарчи-гъадул тIанчIи рахъун руго. ТIанчIи кIудиял гIун руго. Гьеб заманалда хъарчигъадул тIанчIаз цин гъадил тIанчIи кванан руго, цинги жибго гъедуги чIван буго.
         Хабар берцинго бицине хIадурлъи гьабе.

         Суалазе жавабал хъвай.

         1.  Гъеду кинаб букIараб?

         2.  Гъеду хъантIараб букIин сундасан нужеда лъараб?
         3.  ЛъикIаланго къояздасан щиб ккараб?
         Ш – Щ рагьукъал хIарпал ва гьаркьал
         76.  РагIаби цIале.

         Шавкъ,  шагь,  шагьи,  шапакъат,  шартI,  щакъи,  щамат,  щоб,  щекъер,  щегI.

         Ш, щ  гьаркьал абиялъул рахъалъ дандеккве.

77. Кицаби цIале ва гьезул магIна бице. Ш,  щ  гьаркьал битIун
абиялде кIвар кье.

1. Щурунги цIураб лъикIаб букIуна.
2. Квешав чиясул квешлъи ралъдалъ бугеб ччугIиеги щолебила.
3. ГIурухъе щвечIого, хьитал рахъуге.

4. ГIор щварабго, цIул бахъе.
         78.  МагIнаялъул рахъалъ рекъон кколел рагIабиги лъун, пред-ложениял хъвай.

Шигьабудин  …  кIалъаларо.                     шурун          Шамилие  …  унеб борохь бихьизе бокьуларо.                 щурун

Шамайица  …  тукадаса босана.                                          щар

КIодоца  …  чIвана.                                                               шар

Шамсиятица  …  чIвана.                                                      щал
ШугIайбги Шапиги  …  кколел.                                          шал
         79.  Дандекколел рагьукъал ш,  щ  хIарпалги тIанкIазул бакIалда лъун, рагIаби хъвай.

         Гье…тIеро,  …екъер,   …агьи,  гаму…,  кар…,  хIар…,  …айтIан,  …вата,  …арф,  ши…а,  …об. 

         Ш,  щ гьаркьал дандеккве.
         80.  Хабар цIале ва ракIалдасан хъвазе хIадурлъи гьабе.

Цер

         Шамил ва Шигьаб рохьоре ун рукIана. ЦIад щенолеб букIана. Циндаго гьезда цо хъархъилъан баккун царал рачI бихьана. Гьел гIагарде щвелалде, цер лъутун ана. Хехго цебе-са тIагIана.
         Р а г I а б и:  цIад, щенолеб, хъархъилъан, рачI
Геминатал
         81.  Суратазухъ балагье ва рагIаби хъвай.

рыбы

ччугIа    кIкIара   микки   раххан       ицц        цIцIе     лълъар
         Щибаб рагIи цIале ва чIегIер хъварал хIарпаз рихьизарулел гьаркьал абулеб куцалде пикру буссинабе.

         Гьел гьаркьал рагIабазулъ кин рихьизарун ругел?

       Авар мацIалда цо-цо рагьукъаб гьаракь хIухьелалъул  тIа-

     де цуй кутаклъизабун абула. Гьединал гьаркьазда гемина-

     тал абула. Геминатал ккола:  [кк],  [кIкI], [чч],  [чIчI],             [сс], [хх],    [цц],   [цIцI], [лълъ]. Геминатал рихьизаризе, цо-цо рагIи хъвалаго, цого хIарп кIиго нухалъ хъвала, дандеккве: бичIана – бичIчIана, кIал – кIкIал, иц – ицц ва гь.ц.
         82.  РагIаби битIун цIале ва хъвай.

         Куна – ккуна,  бичана – биччана,  бичIана – бичIчIана,  сан – ссан,  мах – махх,  иц – ицц,  бацIана – бацIцIана,  кIал –кIкIал,  лъар – лълъар.

         83.  Кицаби цIале ва гьезул магIна бице. ЧIегIер хъварал рагIаби битIун хъваялде ва цIалиялде кIвар кье.
1. БачIунаго лълъар кквечIони, лъутун унаго, рачI
щоларо. 

2. БекьичIес хур бецуларо.
3. ГъветIалда релълъараб букIуна пихъги.

4. Живго жинцаго веццанищ, хвана хIалтIи.
         84.  ЧIегIер хъварал рагIаби битIун абиялдеги кIвар кьун, текст хъвай.
         ПатIица цIеда хьаг лъуна. Ролъ буцана. Буцараб ролъул хинкI гьабизе лъугьана. Гьелъухъ ялагьун, эбелги разиго йи-кIана.
                                                                             Ф. ГIалиева.

         Слогалккун абун, текст хъвай.

85. ЦIале.

	       Зз




         Наязул зораб зузуй
         ЗунтIулеб буго гIинда,

         Зирун роцIун зоб буго –

         БакIарила гьез гьоцIо.
                                       А. ХIамзатов.

         Слогалккун абун, берцинго ва бацIцIадго хъвай. БитIун хъван бу-гищали лъазе, тIехьалдасан хал гьабе.

         РоцIун абураб рагIи битIун абиялде ва хъваялде кIвар кье.
[Кк], [кIкI], [чч] рагьукъал гьаркьал
86. РагIаби кколеб куцалда цIале. Сундалъун гьел ратIалъулел?
         Бакана – баккана,  куна – ккуна,  букIана – букIкIана,  ри-кIана – рикIкIана,  бачана – баччана,  бичана – биччана.
         Хъвай. Геминатал ругел рагIабазде пикру буссинабе. Кин гьел рихьизарун ругел?

[Кк], [кIкI], [чч] геминатал рагIабазулъ рагIулебщинаб бакIалда хъвалаго кIирекъарал хIарпаздалъун рихьизарула.             
87. Предложениял цIале.
1. Гудраца бацI ккуна.  2. БуртIица хер куна.  3. КIкIал

накIкIул цIуна. 4. КIал гьацIул цIуна. 5. ЦIадалъ ретIел биччана. 6. Вацас машина бичана.
         Щибаб предложение цIалигун, кинаб сурат  цебечIолеб?
88. КечI цIале. ЧIегIер хъварал рагIаби битIун абиялде кIвар кье.

                             Нахуда цIаги бакун,

                          ЦIахдада накуги чIван,

                          Накку хъирщун, квен гьабун,

                          Квешаб яшав букIана.

                                                                 ЦI.  ХIамзат.

         Нахуда цIа бакиялъулги цIахдада наку чIваялъулги магIна щиб?
89. МагIнаялъул, абиялъул ва хъваялъул рахъалъ гьал рагIаби

дандеккве.

         Бичана – биччана                 бакана – баккана

         бачана – баччана                  рикIана – рикIкIана.

         Геминатал гъорлъ ругел рагIаби хъай. Щай гьел рагIабазулъ хIарпал гьаркьаздаса цIикIкIун ругел?
90. ТIанкIазул бакIалда магIнаялъул рахъалъ дандекколел рагIа-
биги лъун, предложениял хъвай. 
         1. ГIалица кьурдул  … бачана. 2.  … боцIуе бана. 3. Аминатица цаби … . 4.  Асиятица гIарац  … .   5.  Гьабигьанас гьобо … .
         К у м е к а л ъ е  р а г I а б и:  накку,  наку,  рикIкIана,  бекIкIана,  рикIана.
[ЧIчI]  рагьукъаб гьаракь 
91. БитIун цIалулеб ва хъвалеб куцги лъазабун, диктант хъвазе
хIадурлъи гьабе. 
         Ниж рукIана кIкIалахъ. Дуниял рукIкIине лъугьана. Дагь-дагьккун квач цIикIкIине рекIана. Нижеца кIванагIан хIетI хехлъизабуна. 

         92.  Предложениял цIале.
         1. МахIачица цIул бичIана.  2. ЦIоросаролъул тIанхал ре-чIана.  3. ГIалил кодоб тIегь бечIана. 4. РикIкIада бихьула бас-рияб росдал чIвад.

         чI  хIарп гъорлъ бугел рагIаби, ратIа росун, хъвай ва бичIчIана, речIчIана, бечIчIана, чIчIвад  абурал рагIабазда дандеккве (масала: бичIана – бичIчIана, речIана - …). Сундалъун гьел рагIаби цоцаздаса ратIалъулел?
        [ЧIчI]  гьаракь (геминат) бихьизабизе, цого хIарп кIиго  нухалъ хъвала гьал хадусел рагIабазулъ: бичIчIизе, ре-
чIчIизе, бечIчIизе, чIчIвад, ричIчI. Цогидал рагIабазулъ

[чIчI] рагIулеб бугониги, цо чI хъван тола.
Масала, цIалула: [чIчI]ана,  [чIчI]игъа, [чIчI]ужу,     [чIчI]еп,  хъвала:  чIана, чIигъа, чIужу, чIеп.
93. МагIнаялъул рахъалъ рекъон кколел рагIабиги лъун, предло-жениял хъвай.
         КIодоца бакъвазе курак   … .                             бичIчIана

         ЧIор гIужда   …  .                                               бичIана

         Мусада дарс   … .                                               речIчIана

         …   буго берцинаб гъветI.                                 ричIчI
         Кето-рузалъ сунде  …  баккулеб бугеб?          чIчIвад

         ГъотIода пири   … .                                            бечIчIана

         Мадинатица гIака   … . 

94. Суратазухъ ралагье. Ункъо предложение гIуцIе ва хъвай.

         [ЧIчI]  гьаракь гъорлъ бугеб рагIи цIалиялде кIвар кье. Гьеб ра- гIулъ чан гьаракь ва чан хIарп бугеб? Щай хIарпал гьаркьаздаса цIикIкIун ругел?
         95.  РагIаби битIун цIале, цинги гьелги гъорлъе ккезарун пред-ложениял ургъе.

         ЧIана,  чIичIидана,  чIигъа,  чIикIана,  чIеп.

         Щай гьел рагIабазулъ [чIчI] гьаракь (геминат) бихьизабизе, цого чI  хIарп кIиго нухалъ хъван гьечIеб?

96.  ЦIале.

	         
          Ии                          
                                          


         Инусги Ихъалиги

         Инсуда аскIоре ана.

         Илхъи хьихьизе ине,

         Изну кьеян гьарана.        
                                       А. ХIамзатов.
         Слогалккун абун берцинго ва бацIцIадго хъвай. БитIун хъван бугищали лъазе, тIехьалдасан хал гьабе.

         Рагьукъал гьаркьал рихьизарулел хIарпазда гъоркь хIучч цIай.
[Сс] рагьукъаб гьаракь
         97.  Гьал болъаби цIезаре. 
	1.

	ч

	чI

1.ХIинчI.
2.Ралъдалъ букIунеб рухIчIаголъи.   
3.ГIисинаб цIакъго унтизабун хIан-чIулеб хIутIхъумур.
4.  ГъветI.
         98.  РагIаби цIале.

         Си – сси,   сан – ссан,   бесизе – бессизе,   руссун,   буссине,   буссизе.

         [С], [сс]  гьаркьал абиялъул рахъалъ дандеккве.

         99.  Гьал рагIабазул магIна бице ва, гьелги гъорлъе ккезарун, предложениял ургъе.
         Сси,  ссан, бессизе,  руссун,  буссине, буссизе.
      РакIалда чIезабе гьаб анлъабго рагIи: сси, ссан, руссун, бессизе, буссизе, буссине. 
Гьезулъ гурони, [сс] гьаракь бихьизабизе, цого хIарп кIиго

нухалъ хъваларо. Цогидал рагIабазулъ [сс] гьаракь рагIу-

леб бугониги, цо с хъван тола. Масала, цIалула: [сс]ахI,

[сс]огIлъи, [сс]уркIа, [сс]ургу,  хъвала: сахI, сихIру, согIлъи,   суркIа, сургу.   
         100.  МагIнаялъул рахъалъ дандекколел рагIабиги лъун, предло-жениял хъвай.  
          Гьес дир  …  гьабичIо.                                           сан

         Лъималаз борхатаб  …  бана.                                 ссан

         …  гIурччинлъун буго.                                           си

         ХIамидица чол  …  гьабуна.                                   сси

         …  бугей яс йиго дой.                                             руссун

         Сугъур  …  Аминатил махщел буго.                     вуссана

         АхIмад МахIачхъалаялдаса тIад  … .                    бессизе.  
         101.  Кицаби рекIехъе хъвазе хIадурлъе ва гьезул магIна баян гьабе.

1. Хурир ганщалги тун, ссандаса бачал рачахъуге.

2. ГIадамал сан гьаричIони, гIадамаз мунги сан гьавуларо.
         Ссандаса абураб рагIулъ чан гьаракь ва чан хIарп бугеб? 
         102.  ЦIале.

	        Кк                                                        


         Камилил кету буго

         Кунал гIомо толареб,
         КвачIи-квачIиде бахъун,

         Кунгун басандулеб куц!
                                               А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.

         103.  Гъоркьехун кьураб сураталъухъги балагьун, хабар хъвазе хIадурлъи гьабе. Хабаралъе цIар кье.
	


         104.  ЦIале.

	        Къкъ                  


         Гьале къоял къокълъана,

         Бакъул бухIи къотIана;
         Къункърабиги къокъана,

         Къилбаялде ралагьун.

                                          А. ХIамзатов.

         Слогалккун абун, берцинго ва бацIцIадго хъвай. БитIун хъван буги-щали лъазе, тIехьалдасан хал гьабе.

[Хх] рагьукъаб гьаракь

         105.  РагIаби цIале.

         Мах – махх,  рахан – раххан,  ххам,  хвел – ххвел,  бухизе – буххизе,  биххизе,  ххезе,  ххине.

         [Хх] гьаракь рагIабазулъ кин нужеца цIалараб?  Гьел рагIабазул магIна бице.

[Хх] гьаракь бихьизабизе, кIиго хх хъвазе ккола хадусел рагIа-базулъ: махх,  раххан,  ххам,  ххвел,  буххизе,  биххизе,  ххезе, ххине.
         106.  ТIанкIазул бакIалда магIнаялъул рахъалъ дандекколел рагIа-биги лъун,  предложениял хъвай.

         Нижер рохьоб бищунго гIемер  …  бижула. Дир мадугьа-ласул минаялъул тIохда  …  ккун буго. …  гIемерав чи вуго ГIумарил вац. ВатIан хириясе  …  букIунаро. Дица классалъул нуцIа  … . Инсуца цIулал  …  гьабуна. Эбелалъ дие гурде букъизе тукадаса  …  босана. Нижер мина кIиго нухалъ  …  букIана.  РукIкIада кун  …  захIматаб иш буго.
         К у м е к а л ъ е  р а г I а б и:  махх,  хвел,  мах,  рахана,  биххун,  ххвел,  ххам,  ххезе,  раххан.
         107.  Гьал абиял битIун цIале.

1. Махх – чармидаса тамахаб, мах – гьадидаса къвакIараб.

2. Раххан цIулал гьабула, ххам квасул гьабула.

3. Ролъ гьабихъ ххуна, гьобо лъеца ххенола.
4. РукIкIадул картIинисан ххамил кесек ххезе лъугьунге.

         3 ва 4 аби рекIехъе хъвазе хIадурлъе. [Хх] гьаракь бихьизабулеб хIарпазда гъоркь хIучч цIай.

         108.  БицанкIаби цIале ва гьезие жавабал ургъе.

         1.  Лъим хулеб, махх кваналеб жо.

	ч
	а
	
	


         2. Жаниса ххамилаб,

             Бакьулъа цIулалаб,

             ТIаса маххулаб.

	гъ
	а
	
	
	


         Гьел бицанкIаби, тIаде балагьун, хъвай. [хх] гьаракь бихьизабулеб хIарпазда гъоркь хIучч цIай.
         109.   КочIол мухъал битIун цIализе лъазаре.

         Къо-мех лъикI, хундерил лъикIал гIадамал,

         ЦIадулал ракIазул, маххул кверазул,

         ГIумру рохалилал нужер гIолилал,

         ГIишкъу ккун хIалтIулел, хIалккун цIалулел… .

                                                                                З. ХIажиев.
         ЦIадулал ракIазул, маххул кверазул абурал рагIабазул цолъаба-зул магIна кин нужеда бичIчIулеб? 
         [Х] [хх] гьаркьал рихьизарулел хIарпал гъорлъ ругел рагIаби, ратIа росун, хъвай.
         110.  ЦIале.

	Кькь 


         Рокьи бугони, ракьалъ

         Кьолел дуе нигIматал,

         Кьал ахIараб ракьуца

         Кьолеб дуе нагIана.

                                        А. ХIамзатов.
         Слогалккун абун, берцинго ва бацIцIадго хъвай. БитIун хъван буги-щали лъазе тIехьалдасан хал гьабе.

[Цц] рагьукъаб гьаракь

111. Кколеб куцалда цIале.

         Иц – ицц,   цин – ццин,   бецизе – беццизе.

         РагIабазул магIнаялде кIвар кье. Хъвай. [Цц]  гьаракь бихьизабу-лел хIарпал ругел рагIабазда гъоркь хIучч цIай.

         112.  МагIнаялъул рахъалъ дандекколел рагIабиги лъун, предложе-ниял хъвай. 

         …  кванан батана дир гурде.  Инхокъвариб бугеб  …  лъим даруяб буго. ГIалица гIемераб хер  … .  Гьалмагъзабаз дир чу  … .  Дуца гьаб хабар  …  цIале,   …  бице.  …  бахъине биччаге.

         К у м е к а л ъ е  р а г I а б и: бецана, ицица, беццана, иццул, ццин, цинги, цин.

         Нужоца кина-кинал предложениязулъ кIиго цц хIарп хъварал 

рагIаби  лъурал? Гьел рагIаби кколеб куцалъ цIале.
[Цц] гьаракь бихьизабизе, кIиго цц хIарп хъвалел рагIаби ракIалда чIе-заре:  ицц,  ццин,  беццизе.  Цогидал рагIабазулъ [цц] рагIулеб бугони-ги, цо  ц  хъван тола. Масала, цIалула:  [цц]ебе,  бе[цц]аб; хъвала:  цебе, бецаб.
112. Кицаби рекIехъе хъвазе хIадурлъе.

1. Чияр бихьизе – канав, жиндирго бихьизе – бецав.
2. Веццулев вугони, чIухIуге, малъулеб бугони, квеш

букIунге.

3. Гьудуллъи щула гьабула ритIухълъиялъ, гьеб жагъал

гьабула рецц-бакъалъ.

          Кицабазул магIна баян гьабе.

         114.  Кколеб куцалда цIале.
         Цебе-цебе ццидахараб циги  хадуб гIанчIаб кIертги бачIу-неб букIарабила. Ахирги гьел щванила цо цIакъго бицатаб гъо-тIохъе. Гьелда нахъа букIанила цидул рукъ. КIартица горда  кIутIанила, цица нуцIида кIутIанила. …
         [Цц] гьаракь рагIулеб бугониги, цо ц хъвалел рагIаби, ратIа росун, хъвай. 

115. ЦIале.

	           КIкI


         РекIел кIулал ричIизе,

         КIул гьабизе кIолебищ?
         КIалдиб мацI кIодолъани,

         КIалъазе хIал кIолебищ?

                                               А. ХIамзатов.

         Слогалккун абун, берцинго ва бацIцIадго хъвай. БитIун хъван 
бугищали лъазе, тIехьалдасан хал гьабе.
[ЦIцI] рагьукъаб гьаракь
116. РагIаби битIун цIале ва гьезул  маIнаялъул батIалъи бице.

         БацIана – бацIцIана,              бецIана – бецIцIана,

         буцIана – буцIцIана,             цIе – цIцIе.

         [цIцI] гьаракь рагIабазулъ кин дуца цIалараб?

[ЦIцI] гьаракь бихьизабизе, кIиго цIцI хIарп хъвала гьал хаду-сел рагIабазулъ: бацIцIине,  бецIцIизе,  буцIцIине, цIцIе. Цо-гидал рагIабазулъ цIцI гьаракь рагIулеб бугониги, цо цI хIарп хъвала. Масала, цIалула: ро[цIцI]араб, [цIцI]ер, [цIцI]и-ли[цIцI], [цIцI]ад, [цIцI]ум; хъвала: роцIараб, цIер, цIилицI, цIад, цIум.

117. МагIнаялъул рахъалъ дандекколел рагIабиги лъун, предло-
жениял хъвай.

                   Мусаца оц  …                                     бацIцIана
                  Ясалъ матIу  …                                   бацIана   
                  Къурбаница налъи …                         бецIцIана
                  Кьурулъан лъим  …                            бецIана
                  Васас тIил  …                                      буцIцIана
                  Эбелалъ гIари  …                                буцIана
   
         118. Кицаби берцинго рекIехъе цIализе лъазаре.  [ЦI], [цIцI] гьар-кьал битIун абиялде кIвар кье.

         БацIица гурони цIцIе чIваларо, цIцIеца гурони бурутI гьа-буларо.

         ЦIцIе кIанцIаралъусан бурутIги кIанцIулеб.
         ЦIалаца бухуге, кIалцIуца бухе.

         119.  БицанкIаби цIале ва гьезие жавабал рате.
                   ХIурулъ чвердон, черх бацIцIунел,
                  Чабах кванан, квен бигъунел,

                  Кодор тIирун, тIилал ккведал,

                  ТIагIамалда макьу щолел.

                  ЦIамулъ белъаниги, цIамги рагIулареб,

                  ЦIам щвачIого, жибги кваналареб жо щиб?

	 х

         [ЦIцI] гьаракь бихьизабулел хIарпал гъорлъ ругел рагIаби, ратIа росун, хъвай.

120. БуцIцIана абураб рагIул батIи-батIияб магIнаги бихьизабун,

лъабго предложение гIуцIе.

121. ЦIале.

	          Лл
                         


         Лабазанги  Лайлаги

         Лал тIамизе лъугьана,

         Лулбузда оцал рана,

         Лайлаца гьел рацIана.

                                           А. ХIамзатов.

         Слогалккун абун, берцинго ва бацIцIадго хъвай. БитIун хъван бу-гищали лъазе, тIехьалдасан хал гьабе.
[Лълъ] рагьукъаб гьаракь
         122.  КечI пасихIго цIале.

                             ЦIуне ниж гьерсаздаса!

                             ЦIуне ниж мацIидаса!

                             ЦIуне ниж яргъидаса!

                             ЦIуне ниж рагъалдаса!

                             Кье нижей бацIцIадаб зоб,

                             Кье роцIараб дуниял,

                             Кье хъахIилал ралъадал,

                             Кье тIадегIанаб гIумру.

                                                              Р. ХIамзатов.

         КочIолъ сундул хIакъалъулъ бицунеб бугеб? ЦI хIарп гъорлъ бу-гел рагIаби, ратIа росун, хъвай. Кинал гьаркьал гьез рихьизарулел?
123.  [Лъ], [лълъ]  гьаркьал битIун абиялде кIварги кьун,  цIале.
                      Лъар – лълъар,                     билъана – билълъана,

                                релъана – релълъана.

         Гьел рагIабиги гъорлъе ккезарун, предложениял гIуцIе.
           
[лълъ]  гьаракь бихьизабизе, кIиго лълъ  хъвала гьаб лъабго рагIулъ:  лълъар,  билълъине,  релълъине.
         124.  ТIанкIазул бакIалда лъ,  лълъ  хIарпалги лъун, текст хъвай. [лъ], [лълъ] гьаркьал гъорлъ ругел рагIаби битIун цIализе лъазаре.

         Дир буго цо гьитIинаб бурутI. Гье…ул  …урдул гIисинал гIучIазда ре…уна. Гьеб дида хадуб …арал рагIалде бачIуна. Кибего дунгун цадахъ би…уна.
         125.  БицанкIабазе жавабал рате.

         ГIодулезе гIодулел, релъулезе релъулел жал.

         КIал лълъаралаб, лълъар гьаналаб,

         лъим кваналеб, квен гьекъолеб.  

         Берал гIодор цун, билълъунеб жо.

         РекIехъе  хъвай.

         [Лъ], [лълъ]  гьаркьал гъорлъ ругел рагIабазда гъоркь хIучч цIай.
126. Лъ хIарпалъ рихьизарулел гьаркьал ритIун рахъиялде кIварги кьун, кечI цIале.

Сулахъ
                                    Сулахъ буго эхебе

                                    Бихха-хочун къокъунеб,

                                    Къуват бугел кьурабалъ

                                    Лъур-лъудулаго унеб.

                                    Унго гьелъул гIасилъи,
                                    ГIамалалъул кIодолъи,
                                    РагIалда чи лъалхъани, 

                                    Чвалхун бачIуна тIаде.

                                                                      М. ТIагьир.

         127.  ЦIале.

	         Лълъ


         Лъай бокьулел лъималаз

         ЛъикIаб къимат босула,

         ЛъикIлъи лъачIел лъималаз

         Лъай биччала лъарае.

                                           А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.
Лабиалиял гьаркьал

         128.  Хъвай.

Лъалищ нужеда
         ХIанчIазда гьоркьор бищун гIумру халаталлъун рикIкIуна 
цIумги хъарчигъаги. ЦIумаз бала нусго сон, попугаялъ – ункъоялда анцIго-нусго сон, гъадица – лъабкъоялда анцIго, макказ – ункъого сон. 
         Текст цIале. ТIоцебесеб предложениялъулъ ругел рагьукъал гьар-кьал абе.
129. БицанкIо цIале ва гьелъие жаваб бате.

                         Кверазда хIунчулареб, кIалдиб хIунчулеб,

                      КIутIбузда хъварабго, магIу чвахулеб,

                      Чияца кванани, квешаб махI чIвалеб,

                      Кванда цадахъ гIемер тату рекъараб.

         ЧIегIер хъварал хIарпаз рихьизарулел гьаркьал абулеб куцалде пикру буссинабе. Гьел гьаркьал рагIабазулъ кин рихьизарун ругел? 
 Рагьукъал гьаркьазда гьоркьор цо-цоял руго кIутIби цIутIи-зарун абулелги. Гьединал гьаркьазда лабиалиял гьаркьал абула.

 Лабиалиял гьаркьал хъвалаго батIи-батIиял рагьукъал хIарпаз-да цадахъ в хIарпалдалъун рихьизарула. Масала: [ЦIв]а,  [кв]ен,  [гв]енд, [чIв]а,  [хв]алчен ва гь.ц. 
         130.  Кицаби цIале ва гьезул магIна баян гьабе.

         Квешав васас инсул цIар хвезабула.

         Гважуда кIалдире тIилал регьуге.

         КIвахIалъ унтизавула, хIалтIуца сах гьавула.         
         ГIемер хьвадани, бохдул свакала, гIемер кIалъани, мацIги свакала.

         Лабиалиял гьаркьал рихьизарулел хIарпал ругел рагIаби, тIаса рищун, хъвай.
         131.  Словарияб диктант.

         Къверкъ,  къвачIа,  кьвагьи,  квасквас,  квачI,  квербацIцI,  чIчIвад,  чванта.

         Лабиалиял гьаркьал рихьизарулел хIарпазда гъоркь хIучч цIай.

132. ЦIале.

	          Мм


         Маймунат, магьги бачун,

         Магъилъа ячIунаго,

         МуцIи цIун, махIа босун,

         МадихIат данде ана.

                                             А. ХIамзатов.

         Слогалккун абун, берцинго ва бацIцIадго хъвай. БитIун хъван бу-гищали лъазе, тIехьалдасан хал гьабе.
         133.  Гьоркьор риччарал рагIабиги лъун, предложениял хъвай.  КIутIби цере цIутIизарун рахъулел гьаркьал рихьизарулел хIарпазда гъоркь хIучч цIай.

         1.  ГъутIбузукье унел чIедерал рахъал рукIана. Гьенисан  …  унеб лъадалги  …  рагIулаан. Цоги рахъалъан гьогьомараб гьорохъе шуршулел тIанхазул  …  букIана.

3.  ГIали хIалтIулъ  …  гьечIев чи вукIана. Нижеца рохьо-

са  …  къотIана.

         К у м е к а л ъ е  р а г I а б и:  чвал-чвали,  чвахун,  кIвахI,  хваши,  чIчIвад.

133. Васасул хабар цIале.

Кверкъи

         Рохьил рагIал чIван унаго, кверкъи бугеб бакIалде ккана. Ракьулъ рахчарал кверкъидул гарал билбагIарал кIоркIонали-лан кколаан.

         Нижер къокъаялда гIемерал лъимал рукIинчIо.  Гьезда гьоркьорги васалги ясалги рукIана. Гьенире щвейгун, ниж гIалхуда щущан ана. Гьенир ниж сихIкъотIун кверкъи бала-гьизе лъугьана.

         Хабар, тIаде балагьун, хъвай. Геминатал ва лабиалиял гьаркьал рихьизарулел хIарпазда гъоркь хIучч цIай.

         135.  БицанкIоялъе жаваб бате.

	   Рисунок

   лягушки


         КIутIби рагьун, гьакIкIачIого,

        Бакъан биччан, ракI чучулеб,

        Лъеда гъоркьги гъира- цIагун

        ЦIакъ кепалда кечI ахIулеб.
         БицанкIоялъе бачIараб жаваб хъвай. Гьеб рагIулъ чан гьаракь ва чан хIарп бугеб?  

	


	


         136.  Щибаб сураталдасан кIи-кIи предложение гIуцIе ва хъвай.

         137.  ЦIале.  
	          Нн 


         Назирги НургIалиги

         Накъиталда рукIаго,

         Нижер кIодо Нуцалай

         НатIухIгун тIаде щвана.

                                             А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе. 

Ъ,  Ь  хIарпал
         138.  РагIаби битIун цIале.

         ГIайнаъ,  Муъминат,  вабаъ,  масъала,  подъезд,  съезд, учитель,  тетрадь,  альбом.

         Гьел рагIабазулъ ъ ва ь кинаб хъулухъ тIубалеб? 
   Ъ  хъвала мукъулукъил тIарада лъугьунеб гьаракь бихьиза-бизеги (гьуърул, ГIабдулмуъмин, дуъдуъ) рагьукъаб гьаракь хадуб бачIунеб рагьараб гьаркьидаса тIезабун абулеблъи бихьизабизеги (подъезд,  объект).

  Ь  хъвала гIурусалдаса авар мацIалде рачIарал рагIабазулъ рагьукъаб гьаркьил тамахлъи бихьизабизе:  словарь,  пальто,  больница.
139. Васасул хабар цIале.

         Нижер школалъул ахикь батIи-батIиял гъутIби руго.  Гьезда гьоркьоб цо багIлидул гъветIги буго. Нижер учитель-ница ГIайнаъ Муъминовналъ ахикь хIалтIизе, гъутIбузе хъу-лухъ гьабизе малъула. 

         Дидаги Залпаъ абурай ясалдаги цIидасан чIарал багIлидул гъутIбузе хъулухъ гьабизе тIадкъана. Ахикь гьуърузе гьава ба-цIцIадаб букIуна.
         Тексталъулъ сундул хIакъалъулъ бицунеб бугеб? 

         Гьелда цIар лъе.

         Тексталъулъ чан предложение бугеб? Кин дуда лъараб?

         Мукъулукъил тIарада лъугьунеб гьаракь бихьизабулеб хIарп гъорлъ бугел рагIаби, ратIа росун, хъвай. Гьезул щибаб 2-3 нухалъ абе.
         140.  ЛъагIалил моцIазул цIарал хъвай.

         Риидалил моцIал:

         Хасалихълъиялъул моцIал:

         Хасалил моцIал:

         Ихдалил моцIал: 

         Дуца хъварал моцIазул цIарал битIун абе.

          РагIабазул ахиралда щай  ь  хъвазе кколеб?
         141.  БицанкIоялъе жаваб бате.

                    Ургьиб хасел рещтIараб,

                   Хинаб рокъоб рекъараб,

                   Пири-цIаялъ хIалтIулеб,

                   ХIалтIанагIан цIоролеб.

         БицанкIоялъе бачIараб жаваб хъвай. Гьеб рагIулъ чан гьаракь ва чан хIарп бугеб? Щай хIарпал цIикIкIун ругел?
         Холодильникалъул хIакъалъулъ бицанкIо дуцаги ургъе.
         142.  Болъаби цIезаре. РагIаби, запятаялги гьоркьор лъун, тет-радалда хъвай. Гьел рагIабазулъ ъ,  ь  кинаб хъулухъ тIубалеб бугебали бице.

      1. Унти.
     2. Чорхол лага.

     3. Минаялъул кIалтIу.

     4. РагIабазул нахърател. 
      5.Математикаялъул дарсида гьабулеб хIалтIи.

  6. ГIадамал сах гьарулеб идара.

Алфавит
         Авар  алфавиталда  кинабниги  46  хIарп  буго.

         Щибаб хIарпалъул жинди-жиндир  бакIги  цIарги букIуна. 
         ЦIале ва хIарпазул цIарал ракIалда чIезаре.

А а    Б б   В в    Г г    Гъ гъ    Гь гь    ГI гI    Д д    Е е

  а         бэ      вэ       гэ          гъэ          гьэ         гIэ        дэ        е

Ё ё    Ж ж    З з   И и   Й й    К к     Къ къ   Кь кь   КI кI 
   ё        жэ        зэ       и        йи         ка          къа         кьэ        кIа 
Л л   Лъ лъ  М м  Н н   О о   П п   Р р   С с    Т т   ТI тI   
  эл       элъ        эм      эн        о        пэ     эр       эс       тэ        тIэ
У у   Ф ф   Х х   Хъ хъ  Хь хь   ХI хI    Ц ц  ЦI цI   Ч ч     
  у        эф       ха       хъа          хьа        хIа       цэ       цIэ        чэ
ЧI чI   Ш ш    Щ щ    ъ      ы      ь          Э э       Ю ю     Я я   

     чIэ       ша         ща    гамза    ы   тамахаб     э            ю         я
                                                             ишара
  Цо чIванкъотIараб тартибалда сокIкIарал тIолго хIарпазда алфавит абула.

         143.  Алфавиталда анкьабилеб хIарп кинаб бугеб?  АнцIила анкь-абилеб хIарп кинаб бугеб?  Хь хIарпалда цебеги хадубги кинал хIарпал дандчIвалел?   Гьел хIарпаздасан байбихьулеб цо – цо рагIи ургъе.  

144.  РагIи бате ва хъвай.

         РагIулъ ункъо хIарп буго. ТIоцебесеб хIарпалъ алфави-талда анцIила микьабилеб бакI ккола, кIиабилелъ ичIабилеб, лъабабилелъ къоло щуабилеб, ункъабилеб хIарпалъ къоло анкьабилеб бакI ккола.
         145.  Щибаб мухъида ругел рагIаби алфавиталъул тартибалда хъвай.

1. Раххан,  гIаштIи,  квартIа,  хъухъадиро.

2. Трактор,  автомобиль,  мотоцикл,  велосипед.

3. ЦIадалхIама,  оцхIутI,  гарцI,  канарко.
         146.  ТIахьал  кинаб тартибалда лъезе колел?

         Классалъул библиотекаялда руго М. МухIамадовасул,  Р. ХIамзатовасул,  З. Батыровалъул,  М. Хириясулаевасул,  М. Шамхаловасул,  Ф, ГIалиевалъул,  М. Сулимановасул  тIахьал.

        Гьел хъвадарухъабазул фамилияби алфавиталъул тартибалда хъвай. 

       Масала: Батырова, …  
         147.  Гьоркьор риччарал геминатал рихьизарулел хIарпалги лъун, алфавиталъул тартибалда рагIаби хъвай.

         Ми … и,  на …,  и …,  … ара,  … ам,  … ар,  … угIа,   … е.
         Хъварал рагIаби битIун цIале. Гьезул магIна бице.

         148.  Дагъистаналъул шагьаразул цIарал алфавиталъул тартибалда хъвай.
         Хасавюрт,  МахIачхъала,  Дербент,  Каспийск,  Буйнакск,  Гъизляр,  Кизилюрт,  Южносухокумск.

         149.  Дудаго алфавит лъалеб бугищали хал гьабе.

         Кинаб хъвадарухъанасул фамилия алфавиталда рекъон це-бехун лъезе кколеб:  М. Насрулаевасулищ яги М. МухIамадова-сулищ, З. ХIажиевасулищ яги ГI. Хачаловасулищ, Ф. ГIалиева-лъулищ яги М. Хириясулаевасулищ, Н. ГIисаевасулищ яги Р. Рашидовасулищ?
         150.  ПасихIго цIале.

	                                                                                                                                                


                Дида мадугьалихъ

                        гьитIинав васас

                Гьайбатаб хъахIмикки

                        буго хьихьулеб.
                Гьелъ тIохда бачунеб

                        гъур-гъуралъул сас

                Щибаб къоялъ буго

                        дида рагIулеб.

                                                                                     ГI. МухIамад.

                  ТIоцебесеб куплеталъулъ ругел рагьукъал хIарпал, такрар гьаричIого, алфавиталъул тартибалда хъвай.

 
         151.  Сураталде балагье. Гьелдаса 5-6 предложениялдасан гIуцIараб хабар хъвай. Хабаралда цIар лъе. 

         Хабаралъулъ ругел рагьарал хIарпал, такрар гьаричIого, алфавита-лъул тартибалда хъвай. 
	


152. ЦIале.

КIодо
         Мусаги Асиятги къотIносан унел рукIана. Цее-цее уней йикIарай кIодо хъущтIун гIодой ккана. Асиятихъе сумкаги кьун, кIодое кумек гьабизе векерана Муса. Нух лъикIаб бакIалде ячун щвезаюна гьес кIодо. Гьей цIакъ йохана. Гьенир рукIарал гIадамазги баркала кьуна Мусае.

         Хабаралъе суалал ургъе. Суалазда рекъон, изложение хъвазе хIа-дурлъе.
РагIи ва слог
153. РагIаби гIедегIичIого, ахIун цIале ва щибаб рагIи чан

бутIаялде бикьун бугебали бице.

         Ланг,     и – ту,     гур – га,      гъа – да – ро. 

         ХIасил гьабе:  сунда абулеб слог?  
         154.  КвегIаб хIубиялда щал кьун ругел, квараналда щал кьун ругел?

         Хасалихъе,  рала,  цIадал,                           ха      ли       ча

         гIемерал,  ва,  пула,                                    къа     да       ко

         гьуралги,  цIорорал                                    бу       ха       ри

         РагIабаздасан предложение гIуцIе ва хъвай.

          Слогаздасан рагIаби гIуцIе ва хъвай. 
  Слогал ккола ахIун абулаго ратIа рахъулел рагIул бутIаби: ра – лъад, ракь, пи – ри,  ха – са – ло.
   РагIулъ чан рагьараб гьаракь бугониги, гьедигIан слоги букIуна: ицц,  ци,  гIуж,  ор – дек,  у –му – мул.

         155.  ЧIегIер хъварал рагIабазулъ «лълъ» геминат мухIканго абун, бицанкIо дурун (чвахун) цIализе лъазабе.

	 Рисунок, льюще-

  гося дождя.
    


         Бегун, чIалгIун чIарбилъе,                                                      

         Дунял тирун, ралъдалъе,                                                          

         Ралъад чIалгIун, зодобе,                                                           

         ГIамал къосун, ракьулъе. 
         БицанкIоялъул рагIаби, слогазде риххун, хъвай.          
          Рагьарал хIарпазда гъоркь тIанкIал лъе. Щибаб рагIулъ чан рагьа-раб хIарп ва чан слог бугебали лъазабе.

156. КвегIаб рахъалда ругел слогазда тIаде кваранаб рахъалда

ругел слогалги журан, рагIаби лъугьинаре ва хъвай.
                                  Бо                           дек

                                  гъе                         лъон

                                  ор                           кIо

                                  гъо – тIор               ду

                                  хъа                         шан

                                  и                             кьо

                                  кIар                        бахъ

                                  цIу – ла                  кьен    

         157.  Кицаби цIале.

         1.  Кьвагьулареб туманкIалдасаги цIунаги, ватуларев гьудуласдасаги цIунаги.

 2.  Гьудуллъиялъ шагьарал рала, тушманлъиялъ чIунти-

зарула.  
         РагIаби хIуччаздалъун слогаздеги рикьун, кицаби хъвай. Рагьарал хIарпазда гъоркь тIанкI  лъе.  

         158.  ЦIале. Сундул хIакъалъулъ бицунеб бугеб?

                   Гьадаб хъахIилаб зодихъ

                   ЦохIо гурони гьечIеб,

                   Гьебги доба бихьулин –

                   Бице, лъимал, щиб жо доб?
                                                       Ф. ГIалиева.

         ХIуччаздалъун слогазде рагIабиги рикьун, хъвай.
         КIиго слогалъулал рагIабазда гъоркь цо, лъабго слогалъулал рагIа-базда гъоркь кIиго хIучч цIай.
         159.  РагIаби рикьун росиялъул къагIидаби цIале. Гьал рагIаби цо мухъидаса цоги мухъиде щай гьадин рикьун росун ругелали баян гьабе.

         Го – де – кIан,  гъу – рущ,  къункъ – Ра,  еке – ру – хъан,  учи – тель,  ру – ччаби,  на – кку,  огъо – хъат.

         160.  РагIаби цIале.

         Эмен,   апрель,  гIанкI,  пиринчI,  накIкIул,  къверкъ,  авал,  огоб,  халкъ,  чIолорхъо,  ярагъ,  буртина,  бацIцIана.
         Цин цоги мухъиде рикьун росизе бегьуларел рагIаби хъвай, цинги хутIарал рагIаби, цо мухъидаса цоги мухъиде росизе бегьуледухъ, рикьун хъвай.


Цо мухъида инчIеб рагIи цоги мухъиде, слогазде бикьун,   босула. Масала:  гьа – бигьан,  гьаби – гьан.

Цо хIарпалдасан гIуцIараб слог цо мухъида тезеги, цоги  мухъиде босизеги бегьуларо. Масала:  ахикь,  яси – кIо.
Цо гьаракь бихьизабулел кIирекъарал хIарпал цоцаздаса тIезаризе бегьуларо, цадахъ росизе ккола: ра – ххан,  ру – ссун.

         161.   БицанкIоялъе жаваб бате.

                   Ракьулъ бусен гьабулеб,

                   Гьаваялда къинлъулеб,

                   ГIадатIе чилла бараб,

                   Черхалда маргъал бараб.  

         ТIаде балагьун, хъвай. ЧIегIер хъварал рагIаби, цо мухъидаса цоги мухъиде росизе бегьуледухъ, рикье. 
         162.  Сураталде балагьун, лъималаз щиб гьабулеб бугебали хъвай ва гьезие цIарал кье. Гьел цIарал слогазде риххе.
	


Ударение

         163.  ЦIале.

         ЛъикIаб ра́гIи киназего бокьула. ТIалаб бугеб боцIухъа-баз хасалоялде рагIи́ цудунго хIадурула. Инсуца нуцIа рахана. Ниж гъотIоде рахана. Дица чу бекеризе бичча́на. ЦIадалъ нижер ретIел би́ччана.
         ЧIегIер хъварал рагIаби дандеккве.

         Сундалъун гьел цоцазда релълъунел  ва цоцаздаса ратIалъулел?

         Хъвай. Дуца ударение битIун лъун бугищали хал гьабе.

  Ударение ккола рагIулъ слогазул цояб цогидаздаса цIикIкIун гьаракь борхизабун аби.

164. РагIабазул жутал  цIале. Гьезул магIнабазул батIалъи сунца

лъугьинабун бугеб? 
         Гьа́ризе – гьари́зе,  ми́на – мина́,   тIу́рана – тIура́на.
         Предложение хъвай. РагIабазда тIад ударение лъе. 
         ГIалибег ГIабдулагьихъе, авар мацIалъул тIехь босизе, вачIун вукIана.

         ТIура́на – тIу́рана,  мина́  абурал рагIабиги гъорлъе ккезарун, предложениял гIуцIе.
         165.  Кицаби  рекIехъе хъвай ва рагIабазда тIад ударение лъе.

1. Квешалда квешабан абе, лъикIалда лъикIабан абе.

2. Цин беццун, цинги какуге; цин какун, цинги беццуге.

3. Расул чIалуги гьабуге, чIалуялъул расги гьабуге.
          166.  ЦIале.
         Доб берцин къачIараб рагъи́ вацасул буго. Мусаги Салим-ги ра́гъи дие бокьичIо. Дида магIарда гIемер цIцIани́ рихьана. Гьеб квар дуца цIа́ни, тIезе буго. ЧIарбида лъураб хер рагьа́на.  ХIапизица нуцIа ра́гьана. 
         ЧIегIер хъварал рагIабазул магIна бице. Сунца гьезул магIна батIа гьабулеб?
         167.  ЦIале.

	         Оо



         Оборав Оцокилас

         Оцбай гьабулеб къоялъ,

         Огобги охол ролъги

         Онод хуриб бекьана.

                                       А. ХIамзатов.

         Хъвай. РагIабазда тIад ударение лъе. БитIун хъван бугищали лъазе, тIехьалдасан, слогалккун цIалун, хал гьабе. 
Калам 
168. Сундуе калам къваригIун бугебали бицине хIалбихье.

	  Семья смотрит в телевизор


	    Мальчик читает га-зету


	   Мальчик сидит за столом и пишет


	  Мальчик слушает новости по радио


	  Старики беседуют на годекане


	Учитель объясняет  урок


169. ЦIале.
         Каламалъ гIадамазе кумек гьабула гIемераб жо лъазеги цадахъ гIумру гьабизеги.
         Слогалккун абулаго, хъвай.


    Каламалъул кумекалдалъун гIадамаз цоцазда цо сундулниги хIакъалъулъ бицуна, гьикъула, гIакълу дандбала ва цоцазе хIалтIулъ кумек гьабула.

         170.  ЦIале.
         ГIадамал кIалъазе байбихьана цIакъ цебего. Гьезие къваригIун букIана квен балагьизе, бетIербахъи гьабизе, минаби разе. Цадахъго гьеб гьабизе бигьалъула. Гьединлъидал гIадамаз цоцазе кумекалъе ахIизе байбихьана. Гьедин баккана кIалзул калам.  
         Кин ва кида гIадамал кIалъазе байбихьарабилан бице.

         1,  2  ва  3  предложение хъвай. Гьел предложениял битIун хъван ругищали лъазе, хал гьабе.

         171.  ЦIале.

         НекIсияб заманалда гIадамаз цIиял харбал рицунел рукIа-на трубаялъул ва къалиялъул гьаркьидалъун, бакараб цIаялда-лъун, цIадул кIкIуялдалъун ва тIугьдуздалъун.  
         Тексталъулъ сундул хIакъалъулъ бицунеб бугеб? Слогалккун абун, хъвай.

         Жакъа цIиял харбал кин рицунел ругелали ургъе. 
         172.  ЦIале.

         Нилъеца бицунеб ва нилъеда рагIулеб каламалда кIалзул калам абула. Цо сунда бугониги хъвараб каламалда хъвавул калам абула. Хъвалаго гIадамаз пайда босула хIарпаздасан ялъуни цогидал ишарабаздасан.

         ГIадамаз цинтIаго хIарпал ургъун гьечIо. НекIсияб зама-налда сураталдалъун хъвалаан. Жакъа гьединаб хъвай-хъвагIай бихьизе бегьула нухазда рарал гIужазда. 
         Тексталъулъ сундул хIакъалъулъ бицунеб бугеб?

         173.  Кида дуца кIалзул ва хъвавул каламалдасан пайда босулебали бице.

         174.  Тексталъулъ чан предложение бугебали бице.
         Школалъул лъикIалан кIудияб ах буго гьенир цIалдо-хъабаз гъутIбиги тIугьдулги чIун руго нижеца гьел лъалъала 
цинги ах букIуна берцинго, бацIцIадго. 
         Хъвай. Щибаб предложение кIудияб хIарпалдалъун байбихье, ахиралда тIанкI лъе.

         Предложение лъугIараб бакIалда лъалхъиги гьабун, цIале.  
175. Теорияб баян цIале. Гьенир кьурал мисалал хъвай.
Предложениялъул авалалда кIудияб хIарп хъвала.

Предложениялъул ахиралда, абиялде балагьун, тIанкI (.), суалияб ишара (?) ялъуни ахIул ишара (!) лъола. 

Баба, дие мун йокьулеб куц!

Щайдай дуе дун гьедигIан йокьулей?

Дуца дун гIезаюна.  
         КIалзул каламалъулъ цо предложение цогиялдаса лъалхъиялдалъун батIа гьабула.

176. Щибаб мухъида ругел рагIаби дандран, предложениял гIуцIе ва хъвай. 
1. Сордо,  цIакъ,  букIана,  бецIаб

2. гьаракь,  горда,  СалихIида,  кIутIулеб,  рагIана

3. батана,  къватIиб,  гьеб,  кIутIулеб,  къаси,  хутIараб,  миккиялъ

4. рокъобе,  СалихIица,  бачана,  микки.   

         Гьаниб чан предложение бугеб?  Предложениялъул авалалда щай дуца кIудияб хIарп хъвараб? Ахиралда кинал ишараби лъурал? Щибаб предложение, лъугIараб бакIалда лъалхъиги гьабун, цIале. Хабаралда цIар лъе.
         177.  Тексталъул байбихьи цIале.

КIалъазе лъалищ?
         ГIадамал цIакъ гъираялда гIенеккула жидер хIурмат гьа-булезухъ. Гьединлъидал киназдаго лъазе ккола, бугеб хIалалда рекъезабун, калам гьабизе. Масала,  …

         Текст, гъоркьехун лъурал суалазе жавабалги кьун, лъугIизабе.

         Суалал:

         1. Пашманлъи загьир гьабулеб бакIалда кинаб калам букIине кколеб?

         2. Лъиде бугониги барки загьир гьабулелъул, кинаб калам данде кколеб?
         178.  Хъвай.

         Ассаламу гIалайкум, вагIалайкум салам, ворчIами, йорчIами,   къомех лъикI,   сордо лъикI,   кидаго лъикI. 
         Кина-кинаб заманалда гьал рагIабаздасан пайда босулеб?

         179.  Текст цIале.

         Салам кьолаго, гIемерисеб мехалъ цоцазул квер босула. Квер босиялъул магIна буго жидерго рекIел хинлъи-божилъи цоцахъе кьей.

         Ассаламу гIалайкум абураб рагIул магIна буго нужее рекъел, вагIалайкум салам абураб рагIул магIна буго нужееги рекъел. 
         Салам кьолаго, квер щай босулеб?      
180.   ЦIале.

	          Пп                         


         Пандурги хъван, Пакъалас
         Панаяб кечI ахIана;

         Пирав палгьан хутIана

         Гьудуласул гьунаралъ;

         Пагьму тIокIав Пайзула,

         ПастIан кваназе, ана.

                                         А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе тIехьалдасан хал гьабе.  
Предложение ва текст
         181.  ЦIале. Кинаб хIубиялда ругел рагIабаз предложение гIуцIун бугеб? Цояб хIубиялда предложение букIин кин дуца чIезабулеб?


         Хасел,  рахIат,                                Хасало рохьоб бищунго
         Ци,  рохь                                          рахIат буго цидуе.
182.  Тартибалда рагIабиги дандран, предложениял гIуцIе ва хъвай.

1. Аваразул, ХIамзат, поэт, машгьурав, вуго, ЦIадаса

2. Хъвана, гьес, асарал, лъикIал

3. КучIдул, ХIамзатил, цIакъ, нижее, рокьула

4. Лъазарула, гьел, нижеца, рекIехъе.

  Жидеца цо тIубараб пикру бичIчIизабулеб цо я цо чанго рагIиялда предложение абула.

   Предложениялъ цо сундулниги хIакъалъулъ бицуна, яги     цо щибниги жо гьикъула, цIехола, ялъуни цо кинаб бугониги иш гьаби тIалаб гьабула.

 Дунял цIорон буго. ТIолабго ракь хъахIлъун буго. Кида гьеб букIунеб? Бице.
         183.  Текст предложениязде биххе.

ГьатIан  къо

         Сон гьатIан къоялъ ниж гIорцIизегIан расандана дунги Жамалги чанагъаназда хъещтIолел рукIана ГIадуги Давудги конькабазда хъештIолел рукIана бищунго гIисинал Азаги Узуги гIазул гъунал гьарулел рукIана гьез гъуназул гIазул ясикIаби гьарулел рукIана.
         ТIоцебесеб ва ункъабилеб предложение хъвай. Гьел предложе-ниязулъ сундул хIакъалъулъ бицунеб бугеб?

         184.  Ролаздеги бикьун, кечI пасихIго цIале.

          - Киб букIараб гIурччинлъи?

         - ГIаздакь бахчун букIана.

         - ТIаде кинха баккараб?

         - Их бачIана, борчIана.

         - Гьанже гIазу киб бугеб?

         - Бакъул чIораз гьекъана.

         Гьелъул хинлъи лъарабго,

         Лъимги лъугьун, чвахана. 

                                              Н. ГIисаев.

       ТIоцебесеб, лъабабилеб ва щуабилеб предложениялъул ахиралда кинаб лъалхъул ишара лъун бугеб? Щай?

         185.  Лъурал суалазе хъван жаваб кьезе хIадурлъе.

1. Школалда сундуе нуж ругьунлъулел?

2. Хасго кинал дарсал дуе рокьулел?

         Суалазе жавабал хъвай. Гьадинал рагIабаздалъун байбихье: «Школалда ниж ругьунлъула …  .  Дие рокьула  …  .»

         Предложениязул ахиралда дуца кинаб лъалхъул ишара лъураб?  Щай?

         Школалъул ва дуда цадахъ цIалулел лъималазул хIакъалъулъ цоги щиб бицине дуе бокьилеб?

     Предложениялъулъ цо сундулниги хIакъалъулъ бицунеб бугони, гьединаб предложениялъул ахиралда тIанкI лъола.

    Гвангваялъ бусен гьабула гъотIол гьодриниб. 
    Предложениялъулъ цо сундулниги хIакъалъулъ гьикъулеб, цIехолеб бугони, гьединаб предложениялъул ахиралда суалияб ишара лъола.
    Хасалоялде кинаб хIадурлъи гвангваялъ гьабулеб?

    РекIел кутакаб асаргун предложение абулеб бугони, гьединаб предложениялъул ахиралда ахIул ишара лъола.
    КигIанха берцинаб букIунеб хасалил тIабигIат!
186.  Гьаракь борхун, чIегIер хъварал рагIаби абулаго,
предложениял цIале. МагIнаялъулъ гьезда гьоркьоб кинаб батIалъи бугебали хал гьабе. 
         Нижер школалда цебе ах буго.

         Нужер школалда цебе ах бугищ?

         Дица жакъа дарс лъикI хIадурун буго.

         Дуца дарс хIадурун бугищ?

         Дир эмен больницаялда хIалтIула.
         Дур эмен кив хIалтIулев?

        Дун лъабго соналъ лъималазул ахикье хьвадулев вукIана.

         Дуда лъималазул ах бугеб бакI лъалищ?  
         187.  ЦIале.

	           Рр



           Рагъ бокьулев рагъухъан

         Ракьалда вукIунаро;

         Рекъел гIадаб хазина

         Халкъалъе цойги гьечIо.

                                        А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.
188. Кколелъуб лъалхъиги гьабун, хабар цIале.
         МахIачхъалаялда Мурил даци вуго цо нухалъ Мури Ма-хIач   хъалаялде вачIун вукIана дацица гьев шагьаралда сверизе вачана Мурида къватIахъ батIи-батIиял кьеразул чирахъал рихьана гьел руго машинабазе нух къалел, рагьулел кьер хисулел  чирахъал гьезда светафоралилан абула.
         Тексталъулъ чан предложение бугеб?
189. Предложение лъугIараб бакIалда лъалхъиги гьабун, текст

цIале.

         Мурад къотIносан унев вукIана цее-цее уней кIодо хъущ-тIун гIодой ккана Мурадица гьелъие кумек гьабуна гьес кIодо гIодоб цIер гьечIеб нухде щвезаюна гIадамазги гьесие баркала кьуна. 
         Чан предложение ккараб? МагIнаялъул рахъалъ гьел цоцазда ру-хьун ругищ? МагIнаялъул рахъалъ цоцазда рухьарал предложениязда нилъеца щиб абулеб букIараб? Тексталда «Мурадил гIаданлъи» абураб цIар лъезе бегьулищ?


  КIочонге.   
  Текст предложенияздасан гIуцIун букIуна.

  Тексталъулъ предложениял магIнаялъул рахъалъ рухьун ру-кIуна. 

   Тексталда цIар лъезе бегьула.

   ЦIаралъ тексталъулъ сундул хIакъалъулъ бицунеб бугебали бихьизабула.
         190.  ЦIале.         

         Квачараб хасел ана.  Их бачIана.

         Ихдалил бакъалъ дунял бухIизабулеб буго. ГIазу биунеб буго.
         Лъарал гьаракь кутаклъана. ХIутI-хъумуралъул гIумру цIилъана.

         Тексталъулъ чан бутIа бугеб?  Текст хъвай. Тексталъул щибаб бутIа, цIияб мухъидасан байбихьун, хъвай. 
   ЦIияб баян (пикру) тIаде бачIунеб тексталъул бутIа цIияб мухъидасан, дагьаб нахъе цIан, хъвала. Гьелда абзацин абула. 
         191.  ЦIале.

ГIанкIал

         Ихдал гIанкIаз «хъабарча бахъун рехула». ГIанкIазул цIира гъуна марталда, апрелалда ва жеги маялдацин. Гьеб зама-налъ гьездаса квасул кIудиял микIисал гъун рачIуна.

         ЦIидасан квас бижизе байбихьула риидал. Амма гьеб бу-кIуна тIогьилаб кьералъул, къокъаб ва лъедераб.

         Хаслихъе гIанкI лъугьуна хIули гIадаб тамахаб ва цIида-сан дагь-дагьккун хъахIлъула. Хаслихъе хъахIаб квас хехго бижула.
         ЦIира гъине,  микIис, хIули гIадаб тамахаб абурал рагIабазул ва рагIабазул цолъабазул магIна баян гьабе.
         Тексталъулъ чан бутIа (абзац) бугеб? Щибаб бутIаялъулъ лъагIалил кинаб заманалъул бицунеб бугеб?

         Тексталъул кIиабилеб бутIа хъвай.

         192.  ЦIале.

	            Сс




         Свакарав Салман-даци,

         Салмагги гъоркье рехун,

         Свак чучизе сагIаталъ

         Ссиялда гIодов чIана.
                                         А.  ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.

         193.  ЦIале.
         Хинаб къо букIана. Халилги ГIалиги къотIносан унел рукIана. Гьезда харилъ кету бихьана. Лъималаз кету рокъобе бачана. 

         Кету цIакъ берцинаб ва недегьаб букIана. Гьелъул гIундул гъуцIарал рукIана. Берал гIурччинал рукIана.

         Халилиеги ГIалиеги кету цIакъ бокьана, щай гурелъул гьелъ гIункIкIал кколаан, гьелгун басандулаан. Гьез кету цIакъго цIунулеб букIана.
         Текстал рукIуна лъабго батIияб тайпаялъул: хабарияб, сипатияб ва пикрияб. Хабарияб текст щиб лъугьараб? щиб ккараб? абурал суалазе жаваблъун бачIуна. Сипатияб тексталъе кинаб? кинав? кинай? кинал?; пикрияб тексталъе щай? абурал суалал лъезе бегьула. 
         ТIадехун кьурал текстал батIи-батIияб тайпаялъул рукIин чIезабе.
          Сипатияб текст хъвай.  ГъуцIарал гIундул абураб рагIабазул цо-лъиялъул магIна баян гьабе.
         194.  ЦIале.
         ГIадамаз жидер каламалъулъ хабариял, сипатиял ва пикри-ял текстал хIалтIизарула. Хабарияб тексталъ ккараб ва лъугьа-раб ишалъул бицуна. Сипатияб тексталъулъ кьун букIуна гIада-мазул, хIайваназул ва цогидазулги сипат-сурат. Пикрияб тек-сталъ цо кинаб бугониги лъугьа-бахъиналъе гIилла бихьизабу-ла. 

         Текстал кина-кинал рукIунел?  Щай гIадамаз жидер каламалъулъ батIи-батIиял тайпаялъул текстал хIалтIизарулел?
         195. Дуе бищунго бокьулеб расанкIоялъул хIакъалъулъ текст гIуцIе.
         Мисалияб план:
                              1) РасанкIо кин духъе ккараб?

                              2) Кинаб расанкIо гьеб бугеб?

                              3) Щай дуе гьеб бокьулеб?  
196.  ЦIале.

	           Тт



         Дир бугеб цIакъаб таращ,

         Тулпарилан цIар тараб,

         Тирияб ва тулакаб,

         Тамашаго берцинаб.

                                              А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.
         197.  Хабар цIале.


         Радал гьаваялда дунял цIун рор-   I           Байбихьи

жанхъулел рукIуна гIисинал хIанчIи.                                       

Гьезул гIемерисел милъиршаби рукIу-                                        

на.

         Милъиршаби свак тун гьаваялда              Аслияб бутIа

роржанхъула. Гьез тIутIал ва батIи-ба-                                                           

тIиял хIутIал ккола. Гьел ккола къоялъ-

го хайир гьабун хIалтIулел нилъер гьу-

дулзаби. Гьезул бакъназги тирхараб  
роржанхъиялъги  гIадамазул  ракI 

бохизабула. 
         Милъиршабазда гамачI речIчIизе-              Ахир

ги гьезул тIанчIи рахъизеги бегьуларо.                                                     
         Хабаралъулъ (тексталъулъ) сундул хIакъалъулъ бицунеб бугеб?  Гьелда цIар лъе.
         Гьаб текст кинаб тайпаялъул бугеб: хабариябищ яги сипатиябищ? ХIужжабаздалъун бихьизабе.

         Хабар (текст) кина-кинал бутIабаздасан гIуцIун бугеб?

         198.  ЦIале.

	      ТIтI   




         ГIинтIи тIегьалеб мехалъ,

         ТIад свердула тIалил на,

         ТIогьол тIагIамги босун,

         ТIад буссуна тIалил на

                       +++

         Г Iодобе тIимугъ рехун, 

         ТIагьир тIохде вахана;

         ТIилгун гIияде унев

         ТIайгинида бер чIвана.

                                             А. ХIамзатов.
         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.

         Буссине, чIвана  абурал рагIабазулъ чан гьаракь ва чан хIарп бугеб?
Авар мацIалъе хасиятал гьаркьал ва геминатал 

         199.  Гьал ишарабаздасан хIарпал лъугьинаре.

           I           ь           ъ

  г

  х

  к

         Щибаб хIарпги гъорлъе ккезабун, 9 рагIи ургъе  ва  хъвай. 
         200.  Гьоркьор риччарал хIарпалги лъун, рагIаби хъвай. 
         гI  -       …анкI,       ба…ли,         ра…

         хI  -      …арп,         ра…ат,         ма…

         кI  -      …аз,           цIал…у,       ба…
         тI  -      …егь,         ма…у,          хъа…

         цI  -      …ер,          бе…лъи,       ма… 
         чI  -      …оло         къва…а        ке… . 
         201.  БицанкIо цIале ва гьелъие жаваб бате.

	         Рисунок

        саней 


         ГIазу байгун, цIер къайгун,

         ЦIан къватIире рачунел,

         РухI гьечIел, хIатIал гьечIел,

         ХIамузда унел чуял. 

         БицанкIоги гьелъие батараб жавабги хъвай. КIи-кIи ишараялдасан гIуцIарал хIарпаз рихьизарулел гьаркьал битIун абизе хIалбихье.
         202. ГъалатI биччачIого, чвахун кечI цIализе хIадурлъе. ЦIалулелъул авар мацIалъе хасиятал хIарпаз рихьизарулел гьаркьал битIун абиялде ва битIун цIалиялде кIвар кье. 
                              Дир кIодо

	Рисунок бабушки, бе-седующей с внуком.


                   Дир йиго кIодоэбел,

                   КIалдир цаби лъедерай,

                   Лъабкъоялда анцIилъа

                   Санал тIаде рахарай.

                   Херлъи тIаде щваниги,

                   ТIил аскIой гIагарлъичIей.

                   ГIеретIги мугъзада бан, 

                   Лъадал цIезе хьвадулей.
                   Кида аскIой щваниги,

                   Щиб заман бугониги,

                   Щибго жо кваначIого,

                   Виччаларо гьелъ нахъе.   
                                                      ХI. ХIажиев.

         Кин нужеда бичIчIулеб
         «Херлъи тIаде щваниги,

         ТIил аскIой гIагарлъичIей»

         абурал калимабазул магIна?

         Нужерго кIодол къокъго бицине хIадурлъе.

         203.  ЦIале.
	        Фф
                       


         РатIлил формаги босун,

         Февраль моцIалъ Файзанат

         Рахьдал фабрикаялде – 

         Фермаялде къокъана.

              +     +      +

         Футболалде иналде,

         Фуфайка бахъун лъуна,
         ЦIияб форма ретIана,

         Фанта цадахъ босана.

                                            А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.

         204.  Кицабазулъ кинал рагIаби гьоркьор риччан ругел? Кина-кинал гьаркьаздасан гьел рагIаби гIуцIун ругел?
         1.  БотIрода гIакълу гьечIони,  …  къо бихьуларо.

2.  Квар халатаб лъикI, рагIи  …  лъикI. 

         Кицаби хъвай. БитIун хъван бугищали лъазе, хал гьабе. Кицабазул магIна бице.
         205.  КечI пасихIго цIале.
Адаб

                                Адаб буго гIадамасул

                                ГIумру берцин гьабулеб жо,

                                Живго вахчун вукIаниги,
                                Халкъалда гьев вихьулеб жо.

                                Хазина дур гьелъул букIа,

                                Бикъиялда хIинкъи гьечIеб,

                                БикьанагIан гIемерлъулеб,
                                ЛъунагIан бакI гIатIилъулеб.

                                                                      ЦI. ХIамзат.

         Сунца инсанасул гIумру берцин гьабулеб?

         Адабалъул хазина кинаб букIунеб?

         206.  Шарадаби чвахун (дурун) цIализе лъазаре. Цинги гьезие жавабал рате.
«Гь»-ялдасан байбихьани,         «КI»-ялдасан байбихьани,

БоцIул рагIи цIунулеб бакI;     БукIуна дун бетIералда;
Гьеб хисун, «гI» абунани,        Босун гьениб «хъ» хъванани, 

ГIемераб лъел чвахиги дун.    Хъуп кьолеб хIинчI лъугьуна дир.

	гь
	
	
	
	гI
	
	
	
	кI
	
	
	
	хъ
	
	


Авалалда «Р» лъунани,                   «ЦI» цебе лъун, цIаланани,
Антоним дир рагъ букIуна;            ЦIакъ звангъолеб алатги дун;
«Р»-ги хисун, «Гь» хъванани,        «ЦI»-ги хисун, «Хъ» босани,
Гьаглъиялъул лъим ккола дун.      Балагь буго дун боцIуе.
	р
	
	
	
	
	
	гь
	
	
	
	
	
	цI
	
	
	
	
	
	хъ
	
	
	
	


         Лъазарурал рагIаби, гьоркьор запятаялги лъун, хъвай. КIи-кIи иша-раялдасан гIуцIарал хIарпазда гъоркь хIучч цIай. Гьел хIарпаз рихьиза-рулел гьаркьал битIун абизе хIалбихье.           
         207.   ПасихIго цIале.

                  Щибали лъалищ?
	   Рисунок элекрических проводов


Гъоркьа тIаде, тIаса гъоркье                        

Бокьаралъуй чвахун унеб,

Чили гьечIеб, чвалхи гуреб,

Чалу гIадаб нухккун унеб;

Пикру гIадин гIедегIараб,

ГIадамазе цIакъ хIажатаб,

ЦIодорлъуда нилъ чIечIони,

ЧIван рехизе жиб хIадураб.            
         Сундул хIакъалъулъ гьаниб бицунеб бугеб?

         Ахирисеб лъабго мухъ хъвай. КIи-кIи ишараялдасан гIуцIарал хIарпазда гъоркь хIучч цIай. Кинал гьаркьал гьел хIарпаз рихьизарулел? 

         208.  ЦIале.

	         Хх




          Хочбарица хер хъвана,
         Хадуб бакъвазе тана;

         Хадироялъ херги ххан,

         Харил гъунал гьаруна.

             +    +   +

         Харадунив Хайрудин

         Хур-хералда хIалтIула;

         Херлъизе хиял гьечIин,

         Хабар ккедал, абула. 
         Слогалккун абун, берцинго ва бацIцIадго хъай. БитIун хъван бугищали лъазе, тIехьалдасан хал гьабе.
         209.  ЦIале.

         Цо къоялъ кIудадаги гьитIинав Цевехъанги харибакIазде унел рукIана. ХарибакIал рукIана росдадаса лъикIаланго рикIкIада. Цевехъан къечон вукIана. 

         КIиялго иццухъе щвана. Къеч хьвазегIан гьез лъим гьекъана. Гьаб иццалда ХIажил иццилан щай абулебилан гьикъана васас кIудадада. Щай гурелъул гьаб лъим ХIажийилан абулев чияс рикIкIадасан гьанибе бачун бугилан жаваб кьуна кIудадаца. 
         - БитIараб буго, кIудада. ХIажи вукIине ккола лъикIав чи. 
         Хабар бицине хIадурлъе.
         Лъурал суалазе жавабал хъай:

 1. КIудадаги Цевехъанги кире унел рукIарал?

2. ГьитIинав чи Цевехъание нухда кин букIараб?
3. Гьезда нухда кинаб ицц батараб?
4. Гьелда ХIажил иццилан абиялъе гIилла щиб кколеб?
         210.  МагIнаялъул рахъалъ дандекколел рагIабиги лъун, предложе-ниял хъвай. 
         Аминат йиго щибаб  … рекъарай яс.                 ссан

         …  гIурччинлъана.                                               сан

         Аздагьоялъул …  кIудияб буго.
 
кIкIал
         Нижер росдада аскIоб гъваридаб  … буго.        кIал

         ГIумарил  …  унтун буго.                                    накку

         Эбелалъ оцазе  …  бана.                                       наку  
       211.  Ролаздеги бикьун, кечI пасихIго цIале.  
ЛъачIо
                               - Мунго кинай кIалбегIер,

                               КIудиялцин гуккулей?

                               - ЛъачIо, Баба, дуда гьеб,

                               КIалбегIер гIункIкIин кколеб.

                               - Мунго кинай чIичIихо,

                               ЧIей кидаго лъаларей?

                               - ЛъачIо, Баба, гьанжеги,

                               Гьеб жо ккола радио.
                                                                  Ш. МухIидинов. 
         Кинал рагIабазулъ цого хIарп кIиго нухалъ хъван бугеб? Щай гьедин хъвазе кколеб? 

212.    Предложениял тартибалдеги лъун, хабар (текст) гIуцIе. 

Гъваридаб кIкIал .

         КIкIалахъан чвахула лъар

         Нижер росдал рагIалда гъваридаб кIкIал буго.

         Лъарал лъеца ххенезабула гьеб.

         Гьениб буго гьобо.

         Гьелъул лъим бокьула кIудадае.

         Гьабида аскIоб цIорораб ицц буго.
 ГIуцIараб текст цIале. Геминатал мухIканго абе.
          213.  БицанкIаби цIале ва гьезие жавабал рате.
         ЦIаги гуреб, бухIулеб, зазги гуреб, хIунчулеб жо.

	м
	и
	
	


          ГIалхуда рузил давла,

         Рокъоб – катил къадеквен,

         Ракьулъ мигьир гьабулеб,

         Гьаб рачIхалат щиб кколеб?
	гI
	у
	
	
	


         Жавабал хъвай. Гьезулъ чан гьаракь ва чан хIарп бугебали би-хьизабе. 
         214.  ЦIале.

	      ХЪхъ




         Чахъуги хъамун, хъумур
         Хъархъалъе тIурун ана,

         ТIад речIчIун хъанда гьоялъ

         Хъурмил тIерен чехь тIуна.

         ТIаде щварав Хъируца

         Хъуна лъукъараб чахъу,

         Хъумур чIвараб хъандие

         Хъураб чахъдал гьан кьуна.

                                                А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.  
         215.  МагIнаялъул рахъалъ дандекколел рагIабиги лъун, кечI цIале.
                   цIар              Росу берцин,  ____   берцин,

                   мацI            ЦIалдолелъул  ____  берцин,

                   кIал             Берал берцин,  ____  берцин,

                   ца                КIалъалелъул  ____  берцин,
                   сан              ГIамал берцин,  ___  берцин,

                   гьими         Сунареб  ____   берцин!  
         КечI хъвай. Геминат (ай хIухьелалъул тIаде цуй кутаклъизабун абулеб гьаракь) бихьизабулел х1арпазда гъоркь хIучч цIай.

         Гьел гьаркьал щай цо хIарпалдалъун  рихьизарун тун ругел? 
         Авалалда ругел кI ва с гьаркьал хIухьелалъул тIаде цуй кутак-лъизабун абуни, кIал ва сан абурал рагIабазул магIна хисулищ? 
         Гьел рагIабиги гъорлъе ккезарун, предложениял ургъе ва хъвай. 

         216.  Хабар (текст) хъвай. ТIанкIазул бакIалда цо хIарпищ яги  кIигойищ хъвазе кколеб?
Нижер азбар.
          Нижер азбар ба(цI, цIцI)…адаб кIудияб буго. Азбар све-рун къан буго ганчIил къада(ц, цц)…а. Къадада чIван ритIучIил (лъ, лълъ)…урдул руго. Ма(х, хх)… ул кавуги буго. Азбаралъуб тIарцIго ва цокIалго хер бецараб гIур(ч, чч) … инаб байданги цIорораб лъел и(ц,цц)…ги буго.
         217.  КечI пасихIго цIале, цадахъгоги кьералккунги.
ЦIад

                                Баги, баги чвахун цIад,

                                Чабхилъан ицц баккизе.

                                Чвахаги гьулчун гонгал,

                                Гьалида мочу базе.

                                Баги, баги чвахун цIад

                                Чахъабазул хIал хьезе.

                                Чвахаги цIадал гонгал

                                ЦIцIаназул мугъ бекизе.

         Геминатал рихьизарулел хIарпал гъорлъ ругел рагIаби хъвай. Щай 

цо-цо рагIулъ геминат цо хIарпалдалъун бихьизабун бугеб?

         218.   КIи-кIияс, предложениялъул ахиралда бугеб ишараялде балагьун, гьаркьил борхи-гIодоциналде кIварги кьун, суал-жавабалда цIале. Геминатал битIун абиялде кIвар кье. 
                                - Вилълъа!

                                - Киве вилълъинев?

                                - Гьикъулеб батани,

                                Мун рокъовго чIа!

                                - Вилълъа!

                                - ГьабсагIаталъ.

                                - Гьедин бегьула,

                                Гьудул лъикIав ккаги

                                Кидаго цадахъ!      
                                                              Р. ХIамзатов.
         219.  ЦIале.

	       ХЬхь




          Хьунда хуриб хьон хьана,
         Хьул буссине, хьон щвела;

         Хьодол урба, бог хьвазе,

         Бищун лъикIаб дандежо.

                  +++

         Муса вуго хьулхьулев:

         Хьодол урба къваригIун;

         Хьунда бачал хьихьани,

         Хьон кьелин эбел йиго.

                                            А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.
       220.  Ихдалил хIакъалъулъ гьитIинабго хабар (сочинение) хъвай.

         Кумекалъе суалал:

         Ихдалил гIаламатал кинал ругел?

         ГъутIбузда щал раккулел, щиб балеб?

         ГIалахалда щиб баккулеб?

         Ихдал нилъер гьанире кинал хIанчIи рачIунел?

         Ихдал гIадамазул, хIайваназул, рухIчIаголъабазул гIумру-ялда кколел цойги кинал хиса-басиял нужеда лъалел?
Щив? Щий? Щиб? Щал? абурал 

суалазе жаваблъун рачIунел рагIаби
221.   Суратазда нужеда щал рихьулел?

         Щив? Щий? Щиб? Щал? абурал суалалги цере лъун, рагIаби цIале (Масала: щив? – кIудада ва гь. ц.).
         КIудада, вас, кIодо, яс, гьой, ци, микки, цIунцIра, квартIа, гIащтIи, гIанкIаби, цIалдохъаби.
         222.  Суратазухъ цоги нухалъ лъикIго балагье ва суалазда рекъон рагIаби, хIуби гьабун, хъвай.

         Щив?                Щий?                   Щиб?                  Щал?

         223.  Сураталъухъ балагьун, 4-5 предложение гIуцIе ва хъвай.
	    С.76    

        


         Щив? щий? щиб?  абурал  суалазе жаваблъун рачIунел рагIа-базда гъоркь хIучч цIай.  
224.  Суалазул бакIалда магIна дандекколел рагIаби лъе ва хъвай.

         Кутакаб (щиб?) пуна.  ЧIегIераб (щиб?) эхеде бахана. Дунялго гвангъизабулеб (щиб?) пирхана. (Щиб?) гъугъана. (Щал?) хьвагIизаруна. Цойидасанго (щиб?) рехана. ЧIахIияб (щиб?) базе лъугьана. (Щив) векерун рокъове ана.
         К у м е к а л ъ е  р а г I а б и:  накIкI, пири, гьури, гъутIби, зоб, цIад, бецIлъи, ГIали.
         225.  ЦIале.
	           ХIхI




         Бищун чIухIараб хIули

         ХIелкилин ХIабиб вуго.

         ХIасан тIирун чIун вуго

         ТIайпусил хIули бугин.

                +++

         Къо хIехьолеб хIалтIухъан

         ХIама ккола, ХIалимат.

         ХIакъ батила хIамилги

         ХIурмат тани, хIалчIахъад!
                                               А. ХIамзатов.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе.

         226.  РагIаби хъван, болъаби цIезаре. Гьел рагIаби кина-кинал суалазе жаваблъун рачIунел? Гьел рагIабаз щиб бихьизабулеб?
Рис. ежа, лука, корабля, щенка                                              солдата,     лопаты, мамы  

 Щив? щий? щиб? щал? абурал суалазе жаваблъун рачIунел  рагIабаз предмет бихьизабула, ай гьединал рагIаби предметазул   ц1арал ккола. 
         227.  Кьураб схемаялда рекъон предложениял гIуцIе ва хъвай.

          Вас рокъове векерулев вуго.

         Яц  ________  _________   _______.

         Чу _________   __________  _______.

         ЦIцIани  _____  ________    ______.

         Муса  ________  ________  _____.

         Мадинат  __________  _______ _______.

         Лъимал  _______  _________  _______.

         Жидеца иш гьабулел предметазе  суалал лъе ва цIале. 

          М и с а л : Щив? -  вас, Щий? – яц. 
         228.  Гьал рагIабазда магIна рекъон кколел предметалги ратун, предложениял гIуцIе.  Предметазе суалал лъе.

          …  хIихIидула.                         …  хIапдола. 

         …  чIичIидула.                         …  къуркъудула.

         …   мимидула.                          …  гIергIедула.

         К у м е к а л ъ е  р а г I а б и: къверкъ, гIака, кету, къудкул, гьой, чу.

         229.  Сураталда ругел хIанчIазул ва хIайваназул цIарал абе ва, гьелги гъорлъе ккезарун, предложениял гIуцIе. Предметазул цIаразе суалал лъе.
	С.112


         230.  ЦIале.

	          Цц



         Хвалчабазул балал

         Бецал жал руго-
         Реццалъе рекъарал

         Лугби къотIулел.

                 +++

         Замзамалъул иццул

         Беццараб лъеца

         Ццин бахъунеб гIамал
         ГIуруй биччана.

         Хъвай. БитIун хъван бугищали лъазе, тIехьалдасан хал гьабе. Бецал ва лъеца абурал рагIаби битIун цIале. Гьенир ругел геминатал кин рихьизарун ругел? Цоги кина-кинал рагIабазулъ геминатал дандчIвалел?  Гьел кин рихьизарун ругел?
         231.  ЦIале. Хабаралда цIар лъе.          
	Рис. птиц.


 Ихдал хинал улкабаздаса тIад руссун рачIуна нилъер гьаниб хасел тIамуларел хIанчIи.

         ТIоцере роржун рачIуна цIумагъудул. Гьезда хадурго цун роржун рачIуна чIегIерхIанчIи, цинги ихдалхIанчIи. ХIутIал ра-

ккараб гIужалда, тIаде щола гагуял, милъиршаби. ГIор щвараб мехалда, роржун рачIуна ордекал, хъазал, хьуцIихIанчIи. ЧIегIертIогьи тIегьалеб гIужалда булбулал тIаде щола.
         Ихдал хIанчIи цIунизе ккола. Гьез тIагIинабула зарарияб хIапара-хIутI.

         Ихдал хIанчIи щай тIад руссунел нилъер ракьалде?

         Нужерго бакIалде ихдал кинал хIанчIи роржун рачIунел?

         Ихдал гIадамаз хIанчIазул тIалаб кин гьабулеб?

         Щай ихдал хIанчIи цIунизе кколел?

        Тексталъулъ ругел хIанчIазул цIарал, хIуби гьабун, хъвай ва кваранаб рахъалда щибалда дандбитIун, щиб? абураб суалалъе жаваблъун рачIунедухъ, гьелго цIарал хъвай.
         232. ЦIале.
         Гени, ламадур, гIеч, кокон, помидор, микьир, талган, ахбазан, пер, багIли, жага, ражи, курак, цIулакьо, охцер,  капуста.

          Цин  пихъил, хадуб овощазул цIарал хъвай.

          Щ и б?   Овощал:   ламадур,  …  .

         Щ и б?   Пихъал:    гени,  …  .  
         233.  БицанкIаби цIале ва гьезие жавабал рате.

	    Рис.

    подсолнуха


         ТIогьилаб тIарс гIадинаб,

         ТIегь бакъалде буссараб,

         Борхатаб хIубиялъул,

         ХIалакъаб габуралъул,

         Барсани, тIагIам цIакъал

         ТIанчIазул сусун цIураб.      
	    Рис. 

    глаз

      


         Дунялалъул кьерал лъазе,

         Кьурулъ чIарал чIенкераби,

         Кьижулелъул тIалъел къалел,

         ТIину гьечIел гьитIин хIорал.
         Жавабал хъвай. Гьел рагIаби кинал суалазе жаваблъун рачIунел?
         234. КечI пасихIго цIале.

          Азалидул зангал ругел дир гIанкIил.

         Зайиткунал къунщби ругел дир гIанкIил.

         МегIер цIурал гIиял ругел дир гIанкIил.

         ГIалах цIурал чуял ругел дир гIанкIил.

         Чода цIакъал васал ругел дир гIанкIил.

         Росулъ цIакъал ясал ругел дир гIанкIил.

         ГIамал лъикIал лъимал ругел дир гIанкIил.

         Лълъар меседил бисал ругел дир гIанкIил.
                                                                  Халкъияб кечI.

         ЧIегIерхъварал рагIабазе суал лъе. Щив? щий? щиб? абурал суалазе жаваблъун рачIунедухъ, хъвай. 

          Щив? – 

         Щий? – 

         Щиб? – 

          Гьел рагIабаз щиб бихьизабулеб?
         235.  ЦIале.

	          ЦIцI 



          Воре цIале, цIале, цIале, дир цIодор,

         ЦIияб ВатIан тIегьазабе, берзул нур.

         БецIлъиялде данде рагъ бай, багьадур,

         РакIги мацIги бацIцIад цIуне, цIалдохъан.

                                                           ЦI. ХIамзат. 

         Хъвай. БитIун хъван бугищали лъазе, тIехьалдасан хал гьабе. Щив? щий? абурал суалазе жаваблъун рачIунел рагIабазда гъоркь хIучч цIай. 
         Щай цого цо рагIуе кIиго батIияб суал лъезе бегьулеб?
ГIадамазул цIаразул, фамилиябазул ва инсул цIаразул бетIералда кIудияб хIарп
         236.  Предложениял цIале.
         Жакъа классалда ГIалиев ХIамзат дежурналъун вуго. Гьесие кумек гьабула МухIамадова ПатIиматицаги Каримов Мусацаги. МугIалим Асият Къебедовналъ рокъобе кьураб хIалтIул хал гьабула. Классалда лъикI цIалдола ГIаша Хизриеваги Алжанат ХIажиеваги. 

         Предложениялъул авалалда ругел рагIаби гурелги, щай цо-цо рагIи кIудияб хIарпалдалъун хъвалеб? 

         ХIамзат, ПатIимат, Муса, Асият, ГIаша, Алжанат гIада-мазул цIарал ккола.

         ГIалиев, МухIамадова, Керимов, Хизриева, ХIажиева фамилияби ккола.
         Асият Къебедовна цIарги инсул цIарги ккола.

  ГIадамазул цIаразул, фамилиябазул ва инсул цIаразул  бетIе-

  ралда кIудияб хIарп хъвала.

         237.  Суратазухъ балагье.

         Гъоркьиял суратазда рихьизарурал чагIазе тIадехун суратазда ругел  предметазул цIарал лъе ва хъвай. Мисал: гъалбацI – ГъалбацI.  

         Хъвавулъ сунца гьел цоцаздаса ратIа гьарулел? Щай цояб рагIи кIудияб хIарпалдалъун хъван бугеб?
         238.  Щибаб мухъида ругел рагIабаздасан предложениял гIуцIе ва хъвай. 
1. ГIаздада, Муъминат, къватIие, сверизе, яхъана.

2. Яцги, абурай, дир, Сакинат, йиго.
         3. ГIали Мусаев, ва, Муи Ибрагьимова, лъималазе, са-дикалда, ругел, сайгъаталги, ун, рукIана, росун.

         4. Нижер, Кавсарат Гасановна, йиго, мугIалим.
         ЧIегIер хъварал рагIабазул бетIералда щай кIудияб хIарп хъван бугеб?

         239.  МагIнаялъул рахъалъ рекъон кколел рагIабиги лъун, предло-жениял хъвай.
         Ниж  …  къоялъ экскурсиялъ ине руго.
 Хамиз

         Нижер школалъул бищунго лъикIай 

цIалдохъан  …  йиго.                                              хамиз

         Хинал улкабазда  …  бижула.                       Чамасдак

         Тамахай, хIеренай гIадан йиго  …  .             чамасдак
         ЦIарги гьасда  …  буго.                                  чIегIерав

         Живгоги гьев  …   вуго.                                  ЧIегIерав
         Ясазул ва васазул цIаразда гъоркь хIучч цIай.
         240.  Дагъистаналъул шагIирзабаз лъималазе хъварал асаразул щиб дуца цIалараб? Гьел шагIирзабазул цIарал ва фамилияби хъвай.
         241.  ЦIале.

	         Чч


         ЧчугIа баччулаго,

         Биччана гурде;

         ЧчехI рагьтIа гьечIесе

         Гьебги буго гьан.

           + + +

         ГIурччин харил магь баччун,

         Чакар хуриса ана;

         Ччинги гьелъул хадухьихь-

         Хадуб кIал бан букIана.
         Слогалккун абун, берцинго ва бацIцIадго хъай. БитIун хъван бугищали лъазе, тIехьалдасан хал гьабе.

         ЧчехI ва ччин  абурал рагIабазул магIна баян гьабе. Гьелго рагIабазулъ чан гьаракь ва чан хIарп бугеб? 
         ЧIужугIаданалъул цIар бате. Щиб? абураб суалазе жаваблъун ба-чIунедухъ гьеб цIарги сверизабун, предложение ургъе.

ХIайваназул тIокIцIаразул ва бакIазул цIаразул бетIералда кIудияб хIарп
         242.  Сураталда бихьизабураб щибаб хIайваналъул цIарги гьелда нужецаго лъураб тIокIцIарги хъвай. 

	    Рисунок лощади, осла, коровы, козла, пасущих на лугу, а также собаки, кота и петуха, охраняющих их.    
        


         Мисал: Гьаб хIама ГIундулхалат буго. 

 ХIайваназул тIокIцIарал нужеца кин хъварал?


  ХIайваназул тIокIцIарал кIудияб хIарпалдалъун хъвала.
         243.  ЦIале.

         Рукъалъул хIайваназул ц I а р а л:  чу,  гIака,  гьой,  кету, цIцIе, чахъу, гIанкIу, хIама. 

         ХIайваназул тI о к I ц I а р а л: Тулпар, Лачен, Хъумур, Ча-ран, Азали, Гороч, Нодок, Лълъурдулберцин, Мегежхалат, Хъанда, ГъалбацI, Аргъут, Щунгъар, ГIангур, ГIундулхалат, Лъутухъан, Тайлан, ЧIегIер, Бекерухъан, НодохъахI. 
         ХIайваназул тIокIцIарал кин хъван ругел?. Нужер хIайваназул кинал тIокIцIарал ругел?
         244.  ХIайваназул цIаралги ва гьезул тIокIцIаралги лъун, предло-жениял хъвай.
 М и с а л: Нижер гьой гъалбацI зирун хIапдола.
         … зирун хIапдола.                      Тулпар
         … кутакалда хIихIидула.            ГъалбацI
         … чIечIого бубудула.                  Азали                

         … бугеб гучалъ гIергIедула.      Нодок
         … гурхIуледухъ мимидула.       Гороч
         ХIайваназул цIаразда гъоркь цо хIучч, тIокIцIаразда гъоркь кIиго хIучч цIай.
         245.  ХIайваназул тIокIцIаралги лъун, предложениял хъвай.

         1.  …  абураб нижер катица чанги гIункIкI ккуна. 2. Ни-жер … абураб гIанкIуялъ кIудиял ханал гьаруна. 3. Мадугьалихъ азбаралда …  абураб гIака буго. 4. Мадугьалихъ … абун цоги хIамаги буго.
246.  ЦIале.

	       ЧIчI


         РичIчIалъедай бугеб

         ЧIегIераб гъеду,

         ЧIчIвадалдаги рещтIун,

         Къвагъдолеб бугеб.

         Бихьундай, бичIчIундай

         ГамачI речIчIизе

         ГIамал гьабурабго,

         ПартIан боржараб.

                                   А. ХIамзатов.

         Слогалккунги абун, хъвай.

         РичIчI абураб рагIул магIна баян гьабе. ЧIчIвад  абураб рагIулъ чан гьаракь ва чан хIарп бугеб?

         247. ЦIале.
КIодохъе кагъат

         Дир хирияй кIодо Аши-баба!

         Дун риидал МахIачхъалаялда йикIана. МахIачхъала буго Каспий ралъдал рагIалда.

         МахIачхъалаялда буго Шамилил цIаралда бугеб гIатIидаб берцинаб къватI. Гьенир ралел руго гIемерал тIалабазул кIудиял минаби. Шамилил къотIноб буго кинотеатр. Гьелда цIарги «Россия» буго. 

         Шагьаралъе цIар кьун буго Совет власталъе гIоло рухI кьурав Унсоколоса МахIачил хIурмат гьабун.
         МахIачхъалаялдаса нижер школалъул лъималазда цадахъ дун ана ЧIикIаб ГЭС бараб бакIалде. Гьеб станция бан буго Сулахъалъул рагIалда. Станциял ран ва ралел руго Миякьо, Рихьуниб, Иргьанай, ЧIалда ва цогидал росабазда гIагар-лъухъ. 
                                                                                Дунги дур Асият.

1. МахIачхъала росуйищ яги шагьарищ кколеб? 

2. Нилъер Дагъистаналъул тахшагьар щиб кколеб?

3. МахIачхъалаялъул бищунго гIатIидаб къватIалда Шамилил цIар
лъеялъе гIилла щиб? Шамил щив чи кколев?
         ЧIегIер хъварал рагIабазул бетIералда щай кIудияб хIарп лъун бугеб? 
   
  Улкабазул, шагьаразул, росабазул, къватIазул, гIоразул,  хIо-

   разул, ралъадазул, мугIрузул цIаразул бетIералда кIудияб 

   хIарп хъвала.
      Россия, Дагъистан, МахIачхъала, Гъуниб, Хунзахъ, ЛъагIи- 

   лухъ, ГIандиралъад, МочIохъхIор, МухIамад ХIажиевасул 
   къватI, Каспий ралъад, Сулахъ, АваргIор.
         248.  МугIалимас абун, хъвазе хIадурлъи гьабе.
Москва

         Ниж руго Москваялда. Ниж чIарал чIахIиял рукъзалги Гагаринил къотIнор руго. Гьениса гIемер рикIкIад гьечIо Яуза гIор. БагIараб байдан, Кремль Москваялда руго. 

         Москва ккола Россиялъул тахшагьар.
         249.  ЦIале. Тексталда цIар лъе.
         Басрияб ЧIикIаб букIана Дагъистаналдаго машгьураб росу. Сулахъ гIурул рагIалда букIана гьеб. ЧIикIаб росдал цIар дагьабги машгьурлъана, гьениб станция бараб мехалъ. Гьанже ЧIикIаб росу ралъдал тIиналде ана. Гьениса гочарал гIадамаз Берцинаб авлахъалда бан буго ЦIияб ЧIикIаб росу.

         Росабазул, улкабазул, гIоразул, авлахъазул цIарал, ратIа росун, хъвай. 

         250.  ЦIале.

         ХIамзатги Расул ва ХIажи ХIамзатовалги ЦIада росулъа руго. ЦIада росдада гIагарлъухъ Тобот абун лъарги буго. ЦIо-локь чвахиги гьениса гIемер рикIкIад гьечIо. ГIарани, ГIобода, БакьагьечIи, Гиничукь росабиги гIагарда руго. 
         Хунзахъ росулъан бихьула КьилимегIер, ГIакарумегIер.

         Тексталъулъ ругел гIадамазул ва бакIазул цIарал гьаб куцалда хъвай:

         ГIадамазул цIарал:

         Фамилияби:
         Росаби:

         МугIрул:

         Чвахи:

         Лъар: 
          251.  РагIаби цIале.
         ГIали. Даци. Чанахъан. АваргIор. ЧIегIерав. Гъуниб. Рагьимов. Булбул. Манарша. Будун. Тайлан. ШишиликI.
         КIудиялги гьитIиналги хIарпаздалъун хъвазе бегьулел рагIаби, ратIа росун, хъвай.

         252.  ЦIале.
	            Шш        

        


         Шамилил кIодолъиги

         ШугIайнатил ияхIги,

         Жалго шагьидлъаниги,

         ШигIрабазулъ хутIана.

                                          Р. ХIамзатов.

         Хъвай. БитIун хъван бугищали лъазе, тIехьалдасан хал гьабе.
Кинав? кинай? кинаб? кинал? абурал суалазе жаваблъун рачIунел рагIаби
         253.  ЦIале.
         Школалъул ахикь багIараб, тIогьилаб ва хъахIаб тIегь буго. Гьенир кIудиял ва гьитIинал лъимал хIалтIула. ГьабсагIаталъ кIиго гьитIинай ясги лъабго кIудияв васги хIал-тIулел руго. Гьез бухъун бакъвараб ракь гьогь гьабулеб буго.

         Тексталъулъ сундул хIакъалъулъ бицунеб бугеб?

         Щибаб предложениялдаса гьал хадусел суалазе жаваблъун рачIу-нел рагIаби, ратIа росун, хъвай:

щ и в ?    вас                       к и н а в ?  кIудияв
щ и й ?                                к и н а й ?

щ и б ?                                к и н а б ?

щ а л ?                                к и н а л ?

    
    Кинав?  кинай? кинаб? кинал? абурал суалазе жаваблъун  
  рачIунел рагIабаз предметалъул гIаламат, ай предметалъул   

  форма, кьер, роцен, тIагIам ва цогидалги гIаламатал рихьи-

  зарула.
         254. Ургъе, чIегIер хъварал рагIабаз кинаб гIаламат бихьизабуле-бали бице? 
         ХъахIилаб накIкI, борхатаб мегIер, халатаб квар, гургинаб хъарпуз,  цIекIаб гIеч,  хъахIаб гIазу, гьуинаб гени, гIурччинаб хер,  къокъаб рачел.
         255.  Предложениял цIале ва щибаб предложениялъулъ кинаб рагIи гьоркьоб биччан бугебали ургъе. Цинги хъвай.
         Хасало  к и н а л ?  къоял рукIуна. Ихдал харибакIалда к и- н а б ?  хер бижула.  Харида гьоркьор к и н а л ?  тIугьдул ра-ккула. Риидал гIурул  к и н а б ?  лъим  букIуна.  КIодол  кунал  к и н а б ?  гIомо букIуна. 
         К у м е к а л ъ е  р а г I а б и : гIурччинаб, хинаб, къокъал, гургинаб, берцинал. 
         256.  Кицаби цIале ва гьезул магIна бице.
         РетIел цIияб лъикI, гьудул басрияв лъикI.

         Квар халатаб лъикI, хабар къокъаб лъикI.

         ЛъикIлъи гьабичIесе лъикIаб цIар щоларо.

         ГIадамазда гъорлъ вукIине лъайги кIудияб гIелму буго.

         Предметазул гIаламатал рихьизарулел рагIаби рате. Предмет бихьизабулел рагIабазда цадахъ гьел рагIаби хъвай.
         Масала: цIияб ретIел.

          257.  ЦIале.
	          Щщ


         Щай гьанже щагIихъаби,

         ЩегIги босун, щоларел?

         ЩагIил дадахъ щарги чIван,

         Щай нису бахъулареб?

                                                                  А. ХIамзатов.
          БачIун гIондокь, щвантIихги пун,

         ЩвартIиялда басандула;

         Щурункъверкъалъ къалиги чIван,

         Къеркьелаго гор сверула.

                                            ЦI. ХIамзат.

         Слогалккун абун, берцинго ва бацIцIадго хъвай. БитIун хъван бугищали лъазе, тIехьалдасан хал гьабе. 
         258. Гьал суратазухъ балагье. Суалазул бакIалда рекъон кколел рагIаби  хъвай.
	       


         (Кинаб?)  чу.                                   (Кинаб?) хъарахъ.     

         (Кинаб?)  тайи.                               (Кинаб?)  гъветI.

          259. ЦIале. Сундул хIакъалъулъ бицунеб бугебали бихьизабе.


         Гьелъул гIундулги, рачIги,    Гьелъул руго халатал гIун-
         квасги буго.                             дулги къокъаб рачIги.
                                                           Риидал гьелъул квас цIахIи-         

                                                           лаб, хасало хъахIаб букIуна.
         Кваранаб хIубиялда кьураб тексталъулъ сундул хIакъалъулъ бицунеб бугеб?  Хасго гьеб рухIчIаголъиялъул бицунеб бугеблъи лъазе кинал рагIабаз кумек гьабулеб? Гьел рагIабаз щиб бихьизабулеб? Гьел кинал суалазе жаваблъун рачIунел? Предмет бихьизабулел рагIабаздаса гьезие суал лъе: гIундул  к и н а л?  халатал,  рачI  …

         Предложениял хъвай. Предметазул гIаламатал рихьизарулел рагIа-базда гъоркь кIичI-кIичIараб хIучч цIай. 
          260.  МагIнаялъул рахъалъ рекъон кколел рагIабиги лъун, хъвай. 
         1. МегIер (кинаб букIунеб?) кIудияб, борхатаб, гIурччи-наб, берцинаб букIуна.  2. Ци (кинаб букIунеб?)  … .  3. Цер (кинаб букIунеб?)  … .  4. БацI (кинаб букIунеб?)  … .
         261.  Суратазухъ балагье. ХIанчIазул хIакъалъулъ бице. Гьел кинал ругел? Цоцазда дандеккве гьел.

	  Рисунок
   вороны
                               
	
	 Рисунок

  орла


        Гъеду.                                              ЦIум.

         262. ЦIале.

	       ЧIв чIв


         КIутIбиги цIутIизарун,

         ЦIализе лъазе ккола:

         ЧIвахкен, чIвалха ва чIвадан,

         ЧIвайгун, чIваркьи, чIварчIвари.

                                                      А. ХIамзатов.
         Берцинго ва бацIцIадго хъвай. БитIун хъван бугищали лъазе, тIе-хьалдасан хал гьабе.
         263.  Суратал дандеккве. Кида к и н а л? абураб суалалъе жаваб-лъун рагIаби рачIунел?
	   Рисунок галки
        
	
	  Рисунок нескольких    галок


         ЧIегIерхIинчI   к и н а б?   чIегIераб.

         ЧIегIерхIанчIи  к и н а л?  чIегIерал.

         Гъоркьехун кьураб къагIида (правило) цIале ва гьенир ругел цо чанго предметалъул гIаламат бихьизабулел рагIаби, ратIа росун, хъвай.

            Цо предметалъул гIаламат бихьизабулел рагIаби к и -  

          н а в?  к и н а й?  к и н а б?  абурал суалазе жаваблъун
          рачIуна: берцинав вас, берцинай яс, берцинаб гьой.

            КIиго яги цIикIкIун предметазул гIаламат бихьизабулел

          рагIаби к и н а л? абураб суалазе жаваблъун рачIуна: бер-

          цинал васал, берцинал ясал, берцинал гьаби.

         264.  ГъотIоркIоялъул хIакъалъулъ суалазул кумекалдалъун хабар (текст) гIуцIе.
1. ГъотIоркIоялъул сипат кинаб букIунеб?

2. ГъотIоркIо заралиябищ яги пайдаябищ  бугеб?
3. ГъотIоркIоялдасан щиб пайда бугеб?

         Х а б а р  гI у цI и з е  к у м е к а лъ е  р а гI а б и  в а  р а – гI а б а з у л  гI у цI а б и: кIудияб, чараб, унтарал гъутIби, зара-лияб хIутI-хъумур.
          Кинал? абураб суалалъе жаваблъун рачIунел  рагIабазда гъоркь хIучч цIай.

         265.  ЦIале.

ГIонкIкIотIанчIил хабар.

         Эбел, дида кIиго хIайван бихьана. Цояб квешаб, цогияб лъикIаб. Квешалъул чIегIерал хIатIал, багIараб тIеметIи, хъвалсарал берал, кIичIараб мегIер буго. Гьеб, цо хIатIидаги чIун, гIегIедула. 

         ЛъикIалъул хъахIаб габур, цIахIилал цIвакарал хIатIал, цIикарал берал руго. Гьеб мимидула.

         Кинал хIайваназул хIакъалъулъ гьеб хабаралъулъ бицунеб бугеб? ТIанчIица бицараб жоялда гIункIкI разилъулищ? Щай? 
        Текст хъвай.  ЧIегIер хъварал рагIабаз щиб бихьизабулеб бугеб? Гьел рагIабазе суалал лъе.
         266.  ТIанкIазул бакIалда магIна данде кколеб рагIи хъвай ва гьелъие суал лъе.
         …  их гIунтIана.  …  къо букIана.  …  гIурччинхер бижун бугоан.  …  кIкIалахъан  …  лъар чвахулеб букIана.  …  гъотIода  …  гъотIоркIо тIваркъана.

         К у м е к а л ъ е  р а г I а б и:  цудунаб, роцIараб, керчаб, чараб, кIудияб, хехаб, гъваридаб.
         267.  ЦIале. 

	      Щв щв


         Мусаца щвантIих пуна,

         ЩвантI гIенеккун букIана;

         Щват бугел гьесул бачал

         ЩвартIиялда кIанцIана.

         Цо кIудияб бачихъе

         ЧIамизе щвата щвана;

         Щванщва квараб бурутIги

         Басандизе рекIана.

                                                     А. ХIамзатов.
         Берцинго ва бацIцIадго хъвай. БитIун хъван бугищали лъазе, тIе-хьалдасан хал гьабе.
         268. Суратазухъ балагье. Гъоркьехун кьураб тексталдаса щибаб сураталъе рекъарал предожениял тIаса рище.

	Осенний пейзаж.

На озере купаются два лебедя.


	
	Зимний  пейзаж.

Озеро почти замерзло. Лебеди ходят по льду.
	
	Зимний двор.

Старик и ребенок кормят лебедей.


         Абакар дацицаги ва гьесул вас ГIалицаги хIункъби росун рокъоре щвезаруна. ХIанчIаз гьезул азбаралда гIумру гьабизе байбихьана. 

         Хасел щвана. ХIоралда тIубан гIадин цIер чIвана. ХIункъби хвезехъин рукIана. 
         Хасалихъе кIиго хIанкъва боржине бажаричIого хIоринирго  хутIана. Гьезул цоялъул кваркьи унтун букIана.
         Текст лъугIизабе.

         Тексталда кинаб цIар лъезе бегьулеб?

         Лъабго бутIаялдасан гIуцIараб текст хъвай.  Щибаб бутIа цIияб мухъидасан хъвай. 

         269.  КIиго предмет цо гIаламаталдалъун данде ккве. ТIанкIазул бакIалда магIнаялъул рахъалъ данде кколел рагIабиги лъун, хъвай.
         К I о д о л ъ и – г ь и т I и н л ъ и я л д е  б а л а г ь у н: Пил (кинаб?) кIудияб, гIанкI гьитIинаб букIуна.
         Т I а г I а м а л д е  б а л а г ь у н: ГьоцIо (кинаб?) гьуинаб, цIам … букIуна. Чакар (кинаб?) гьуинаб, пилпил … букIуна.

         Б о р х а л ъ и я л д е  б а л а г ь у н: ГъветI (кинаб?) борхатаб, хъарахъ … букIуна.

         К ь е р а л д е  б а л а г ь у н: ТIурччи (кинаб?) чIегIераб, мел … букIуна. 
Предметазул гIаламатал рихьизарулел рагIабазда гъоркь хIучч цIай. Гьел гIакса магIнаялъул рагIаби ккола. Дуцаги гьединал рагIабазул мисалал раче. 

         270.  ГIадамазе чи кинав вокьулев, кинав вокьуларевали бице. Кумекалъул рагIабаздаса пайда босе. 

К у м е к а л ъ е  р а гI а б и:  къвакIарав, кьварарав, тамахав, щулияв, хIинкъарав, жигарав, согIав, тирияв, кIвахIалав, бахIарчияв, чIухIарав. 

         Г I а д а м а з е  в о к ь у л а:

         Г I а д а м а з е  р и х у н а:

         ГIакса магIна кьолел рагIаби абе. 

 Предметазул гIаламатал рихьизарулел рагIабазда гьоркьор     гIакса магIнаялъул рагIаби рукIуна:

 ЦIорораб хасел ана.  Хинаб их бачIана.
         271.  Гьал рагIабазе гIакса магIнаялъул рагIаби рате.

мискинаб                      

берцинаб

хинаб

         М и с а л:  халатаб – къокъаб рачел.
272. БакIаб, тIадагьаб, лъамияб, бакъваяб абурал рагIабиги
гъорлъе ккезарун, предложениял гIуцIе.
         ГIакса магIнаялъул рагIаби абе.

273. ЦIале.

	         Гв гв



         Гвай гьабун, гвенд бухъана,
         Гвандинибе ци ккана;

         Гвангвара бекилилан

         Булат вуго гаргалев;

         Гванзухъе битIилилан

         БатIал вуго дандечIун.

                                             А. ХIамзатов.

         Берцинго ва бацIцIадго хъвай. БитIун хъван бугищали лъазе, тIе-хьалдасан хал гьабе.
         274.  Суалазе жавабал кье.
        М и с а л: Квачараб хасел ана.

         Кинаб хасел араб?

         Кинаб их гIунтIараб?
         Кинаб бакъ кенчIараб?

         Кинаб гIазу биараб?

         Кинал иххал чвахарал?

         Кинал тIугьдул раккарал?

         Кинал милъиршаби рачIарал?

         Кинаб рекьуде хIадурлъи гьабураб?
         К у м е к а л ъ е  р а г I а б и: хинаб, квачараб, гвангъараб, тIоцересел, чарал, хъахIаб, цудунаб, хехал.
         275.  КечI пасихIго цIале. 
Милъиршо – их.
                              Цо гьайбатаб милъиршо

                              Щвана Дагъистаналде.

                              ГьитIинаб, берцинаб хIинчI
                              РещтIана дир мугIрузда.
                              Гьелъул берцинал куркьбал

                              ТIугьдузул гьарун руго.

                              ТIогьилаб гозо сверун,

                              БагIараб роза буго.

                              ГьитIинаб мугъалдаги

                              ГIурччинал кьерал руго.

                              Дидани гьеб милъиршо

                              Их батилилан ккола.

                                                           П. ХIажагIалиева.

         Тексталъулъ сундул хIакъалъулъ бицунеб бугеб?  Милъиршоялъул сипат бихьизабизе кинал рагIабаз кумек гьабулеб бугеб? 
         Щай кочIолъ авторалъ милъиршо ихалда дандекколеб?

         276.  Скобкабазда жанир ругел рагIаби рукIине кколел формабазда лъун, кицаби цIале.

         (Берцинаб рагIи) маххул каву рагьула.

         (КIудияб оц) рахъ кIудияб цIала.
         (ХъахIал кверал) чияр захIмат бокьула.

         (Квешаб гIамал) тIокIлъани, балагьал камуларо.
         277.  ГIадамасул хасият, гIамал, куц бихьизабулеб 5 рагIи ургъе ва, гьелги гъорлъе ккезарун, предложениял гIуцIе ва хъвай.

         М и с а л:  гIакъилав – ГIумарил кIудада гIакъилав чи вуго.
         278. Щибаб сураталъе цо-цо бицанкIо ургъе. Предметазул гIала-матал рихьизарулел рагIабаздаса пайда босе. 
	Рис. гуся

	
	Рис. черепахи
	
	Рис. яблока.


Щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? абурал суалазе жаваблъун рачIунел рагIаби

         279.  Суратазул тартибалда рекъон, лъица (сунца) щиб гьабулеб бугебали  бице.
	Девочка плавает.

	Бабушка идет.
	Мальчик бегает
	Старик танцует
	Солнце светит
	Дождь 

идет


         К у м е к а л ъ е  р а г I а б и:  уней йиго, лъедолей йиго, кьурдулев вуго, векерулев вуго, баккулеб буго, балеб буго.

   Щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? абурал суалазе жаваблъун рачIунел рагIабаз предметалъ гьабулеб иш бихьизабула:  хIалтIана, хIалтIила, хIалтIизе вуго, хIалтIула, хIалтIулев вуго.

280.  МагIнаялъул рахъалъ данде кколел щиб? абураб суалалъе жаваблъун рачIунел рагIаби тIаса рище.

         … гвангъула, кунчIула, баккула.

         … гIагарлъула, бецIлъула, ризлъула.

         … хъудула, гIалгIадула, чилула.
         К у м е к а л ъ е  р а г I а б и:  гIор,  бакъ,  накIкI.
         281. ТIанкIазул бакIалда магIна данде кколел рагIабиги лъун, кечI цIале.

         Ракьалде их  … ,

         Кьижараб ихх  … ,

         КIар-кIарун белъулаго

         Лъарахъе  … .

                                            М. Хириясулаев.

         К у м е к а л ъ е  р а г I а б и:  бекерана, борчIана, бачIана.

         КочIолъ лъурал рагIаби кинал суалазе жаваблъун рачIунел?

          Гьел рагIабаздаса пайдаги босун, дурго предложениял гIуцIе.

          КочIолъ сундул хIакъалъулъ бицунеб бугеб?

         282.  Творческияб диктант. 
         Щиб гьабураб? Щиб лъугьараб?  абурал суалазе жаваблъун рачIунедухъ чIегIер хъварал рагIабиги лъун, предложениял лъугьинаре ва хъвай.

         Квачараб, хасел, ине.

         Хинаб, их, тIаде, гIунтIизе.

         Их, бакъ, кенчIезе.
         ХъахIаб, гIазу, биине.

         Хехал, иххал, чвахизе.

         Их, тIоцересел, тIугьдул, раккизе.

         283. ЦIале.
	     Хъв   хъв  




         ЦIутIизарун кIутIбигун,

         КIалъалеца бахъизе,

         «Хъ»-ги «в» аскIор лъун,

         Абула гьал рагIаби:

         Хъварщи, хъванкIи, хъвата-бакъ,

         Хъвазе, хъвезе, хъванкIдей, хъвек.

                                                         А. ХIамзатов.

         Берцинго ва бацIцIадго хъвай. БитIун хъван бугищали лъазе, тIехьалдасан хал гьабе.
         284. Хъвазе абураб рагIиги гъорлъе ккезабун, гьал хадусел суалазе жавабал кье.

1. Доскаялда цIалдохъанас щиб гьабулеб бугеб?

2. Доскаялда цIалдохъанас щиб гьабураб?
3. Доскаялда цIалдохъанас щиб гьабизе бугеб?
4. Доскаялда цIалдохъанас кидаго щиб гьабулеб?
         285. Иш гьабулев чиясул цIарги абун, предложениял гIуцIе.

         Дарсал кьола … .

         Дару гьабула …. .

         ГIи хьихьула … .

         Машина бачуна … .

         Къед гьабула … .

         ГIачи речIчIула … .   
         Ах къачIала … .

         Самолет бачуна … .

         Предметалъул иш бихьизабулел рагIабазе суалал лъе.

         286.  ЧIегIер хъварал рагIаби щиб гьабураб? абураб суалалда рекъон хисизеги гьарун, кечI пасихIго цIале.
Дир яс
                                      Екерула, кIанцIола,

        КIутIун яхъун кьурдула,

                                      КIодол гIонсода рекIун,

                                      Жиндир чуян сверула.

                                      БакIида тIаде яхун,

                                      Жий шоферин абула,

                                      «ДудутI», бачун ахIдола,
                                      Машинаде нух теян.

                                      Эбелалъ рукъ лъухьула,

                                      Гьалъги цадахъ лъухьула,
                                      Эбел квалквадулелъул,

                                      Кийго хIалай йортула.
                                                                   М. ХIажиев.
                                   М и с а л:  Екерана, кIанцIана…

         287.  Кицаби цIале ва гьезул магIна бице. ЧIегIер хъварал рагIабазе суалал лъе.
         Гьавудила – гIорцIила, гIодов чIела – вакъила.
         Кваназе лъачIони, хIалакълъула, хIалтIизе лъачIони, мискинлъула.

         ВатIан цIунун хварав чи хабалъ чIаго вукIуна.

         Живго жинцаго веццанищ – хвана хIалтIи.
         288.  Предложениял цIале, цинги суалазда рекъон хисизарун, хъвай.
         Щиб гьабураб?                                 Щиб гьабулеб бугеб?
Лъарал чвахана.                                           Лъарал чвахулел руго.
Къудкул чIирчIидана.                                    _____     ___  _____ .

Рекьарухъаби хурир гъираялда хIалтIана.  ___ __ __ ___  ___ .  АхIмадица хьитал рацIцIана.                         ___ ____ ____  __ .
ХIамидица хIанчIазе рукъ гьабуна.               ___ ___ ___ ___ __ .

         289.  ЦIале.

	   Чв    чв



         Лъимал чвахукье ана,
         Чвердезе гъираялда;

         Чвархъелаго чунтбигун,

         Чалаби хадув ана.

         Чвахукь чвалхи рагIула,
         Чвердолел лъималазул;
         Чвахукь чвердезе щвани,

         Щибха бугеб васасе!

                                        А. ХIамзатов.

         Берцинго ва бацIцIадго хъвай. БитIун хъван бугищали лъазе, тIехьалдасан хал гьабе.

         290.  Хабар цIале. МугIалимасда цадахъ суалазул формаялда план гIуцIе ва гьелда рекъон изложение хъвай.

1ВатIаналъе гIоло рухI кьурав.

         Дунялалда тIад цIар ана МохIоб росулъа магIарулав МухIамад ХIажиевасул.
         Гьесул нухмалъиялда гъоркь цо букъарулеб гамица тушманасул 3 рагъул гамида данде гIарадабазулаб рагъ гьабуна. Гьединаб рагъ дунялалъулго флоталъул тарихалда жаниб тIоцебе ккана. Гьеб рагъда букъарулеб гамица тушманасул лъабабго гама гъанкъизабуна.

         ЦIар арав командир МухIамад ХIажиев хвана, рагъулаб тIадкъай тIубазабулаго. Дагъистаналъул рагъухъабазда гьор-кьоб гьесие тIоцебе кьуна Совет Союзалъул БахIарчи абураб цIар.
     Р и ч I ч I у л а р е л  р а г I а б и  в а  р а г I а б а з у л  д а н д- р а я л:  нухмалъулев, букъарулеб гама, гIарадабазулаб рагъ, флот, тарих, Совет Союзалъул БахIарчи.

         БахIарчи цоцIул хола, хIалихьатав анцIул хола.

         ВатIан хириязул хвел букIунаро.

         Халкъалъе рухI кьурал чIаго рукIуна.
         291.  ТIанкIазул бакIалда рекъон кколел рагIабиги лъун, предложениял цIале.

         Милъиршаби  … . Гьез жидеего бусабазул тIалаб  … . ГIалахалдаги рухIчIаголъаби макьидаса … . Ахикь лъимал  … . ГъутIбузда хIанчIиги  … .

         К у м е к а л ъ е  р а г I а б и: гьабулеб буго, роржанхъилел руго, сверулел руго, чIирчIидулел руго, ригьун руго.
         Предметазул иш бихьизабулел рагIабазе суалал лъе.

292. Сураталдасан 4 предложениялдасан гIуцIараб хабар хъвай

Предметазул иш бихьизабулел рагIабазе суалал лъе.

	С.196



         293.  Цин берцинго цIале. Цинги щиб гьабураб? абураб суалалъе жаваблъун рачIунел рагIаби рате.
         - Дуца чан сон бараб? – ан гьикъанила гьоболас цо нухалда Малланасрудинида.

         - Къого сон бана, - ян абунила гьес.

         - ВахI, къого соналъ цебеги гьебго жаваб букIана дур, - ан тамашалъанила гьобол.

         - Дун бихьинчи вуго. Бихьинчиясул рагIи хисуларо, - ян чIанила Малланасрудин.
         Гьеб гара-чIвариялъул магIна дуда кин бичIчIулеб?

         Малланасрудинил хIакъалъулъ цоги щиб дуда лъалеб?

         294.  Суалазе жавабал кье.

         Носоца  …                (щиб гьабулеб?)
         ГIоштIоца …            (щиб гьабулеб?)

         Пурцица  …              (щиб гьабулеб?)  

         Хъухъадироялъ  …  (щиб гьабулеб?)

         Белалъ  …                 (щиб гьабулеб?)

         Харицелалъ  …        (щиб гьабулеб?)

         РукIкIаца  …            (щиб гьабулеб?)

         295. Суалазда рекъон хисизарун, предложениял абе.

        Щиб гьабулеб?                                     Щиб гьабилеб?

         Ихдал гIазу биана.                               Ихдал гIазу биина.

         Лъим гIемерлъана.                               ______ ________ . 

         ГъутIби тIегьана.                                   _______  _______ .

         ХIутI-хъумур къватIибе бахъана.      _____  _____  ____ . 

         ХiанчIи тIад руссун рачIана.               ____ __ ___ _____ .
         296. ЦIале.

	     Кьв     кьв



          Кьварарал кьвагьдохъаби
         Кьурул къватIал ккун чIана;

         Кьвахараб жоги гьекъон,

         Гьез тушбаби гъурана.
         Кьвагьдохъабаз кьвагьана
         КьватIел лъугьараб кьуру,

         Кьварарал кьурабалъан

        Гьакил шагьра бахъана.
                                             А. ХIамзатов.

         Берцинго ва бацIцIадго хъвай. БитIун хъван бугищали лъазе, тIехьалдасан хал гьабе.

         297.  Къойил низамалъул хIакъалъулъ гъоркьехун кьураб байбихьи  хъван дуцаго лъугIизабе.   
         Дун къаси сагIат анцIгоялда вегула. Радал сагIат анкьго-ялда тIаде вахъуна…. 

         ТIоцебесеб кIиго предложениялъулъ, суалалги лъун, предметалъул иш бихьизабулел рагIаби рате.  Гьел рагIаби магIнаялъул рахъалъ дандеккве.
         Дуца дандеккурал рагIаби, ай вегула, вахъуна абурал рагIаби гIаксаб магIнаялъулал ккола.

         Дуца ургъараб тексталъулъ гьединал рагIаби ратани, абе.
         298.  Гьал рагIабазе гIакса магIнаялъул рагIаби рате.
	
	
	
	

	
	
	
	
	

	
	
	
	
	
	

	
	
	
	
	
	
	

	
	
	
	
	
	
	


          Рагьана 
          цIалана

         хинлъана

         унтана

         роцIана

         299. КечI расихIго цIале.

МухIамадил жаваб.
                                Учителас МухIамад

                                Доскаялде ахIана;

                                ТIил кодобе бегьана,

                                Карта бихьизабуна.

                                Киналго лъималазда 

                                Лъалаан цебеккунго,

                                Картаялда дарс бицин

                                Гьесие захIмат букIин.
                                Учителас гьикъана:

                                -Гьа, бицея нижее,

                                Кинал шагьарал лъалел,

                                Щвезе кин гьенир кколел?

         Дуда Дагъистаналъул кинал шагьарал лъалел?  Кин дуда ричIчIулел тIил бегьана абураб предложение? Бегьана абураб рагIи кинаб рагIуца хисизабураб?
         Бегьана, кьуна абурал рагIаби абиялъулъ жал батIиял, магIнаялъул рахъалъ цогоял ккола.
         300.  Мунго сверизе иналъул хIакъалъулъ бице.

         Мун киве ун вукIарав? Дуда сверизе аралъуб щиб бихьараб? Дунял роцIунищ, кьерхунищ букIараб? Бакъуца хинлъизарулел рукIанищ? ГъутIбузул, тIугьдузул, хурдузул хIакъалъулъ бице. Сверизе аралъуб дуца щиб гьабураб? Гьениса дуца щиб босун бачIараб? 
         РоцIана, кьерхана  абурал рагIаби магIнаялъул рахъалъ цогоялищ ялъуни гIаксаб магIнаялъулищ кколел?
         301.  Гьаб бицанкIо цIале ва гьелъие жаваб бате.
	  Рис.   совы.


         Бакъул къо бокьулареб,

         Кьурул нохъо хирияб,

         Халкъ кьижараб сагIаталъ

         Сардилъ бахъун ахIдолеб,

         ЦIакъ бералги чIахIияб

         Беццабиланги толеб…
         Бокьула, ахIдола  абурал рагIабазе цого магIнаялъул батIиял рагIаби ургъе.          

         302.  ЦIале.
	      Хх    хх



         Биххун ана маххул кьо, 

         Гъоркьан ссакалги чучун,

         Биххиларищ маххул кьо,

         Махщаликъаз къед бараб.

         ГIазу буххизе ккани,

         Рахханги къваригIуна.

         Ролъ ххине хIажалъигун, 

         ХIажи  уна гьабихъе. 

                                                А. ХIамзатов.

         Берцинго ва бацIцIадго хъвай. БитIун хъван бугищали лъазе, тIехьалдасан хал гьабе.

         303. КечI рекIехъе хъвай.
         Сардица гьал мугIрузде

         РагIад рехулеб гIужалъ 

         ГIицIтолохIочараб моцI
         ХIоринибе лъугьана.
         Предметалъ гьабулеб иш бихьизабулеб рагIиялда гъоркь хIучч цIай. Гьеб рагIи кинаб суалалъе жаваблъун бачIунеб? 

         МоцI хIоринибе лъугьана абураб предложение кин дуда бичIчIулеб?
         304. Сураталъухъ балагьун, гьитIинаб хабар гIуцIе ва хъвай.  Предметалъул иш бихьизабулел рагIабазда гъоркь хIучч цIай. 

	Рис. с.214.



         305. Бухьула, вегула, вачIуна, вакъула абурал рагIаби щиб гьабилеб? щиб гьабураб? абурал суалазе жаваблъун рачIунедухъ хисе.
         щиб гьабулеб?         щиб гьабилеб?          щиб гьабураб?

            ворчIула                    ворчIила                      ворчIана. 

         Гьел рагIабазда гьоркьоса цояб гъорлъеги ккезабун, предложение гIуцIе ва хъвай. Предмет бихьизабулелги предметалъул иш бихьизабулелги рагIабазда гъоркь хIучч цIай. Гьел кинал суалазе жаваблъун рачIунел?
         306. ТIанкIазул бакIалда рекъон кколел рагIабиги лъун, предло-жениял гIуцIе.

         ХIама  … .  чу  … .  бугъа  … .   борохь  … .  микки  … .  гъеду  … .  бурутI  … .  къурущ  … .  гIункIкI  … . 
         К у м е к а л ъ е   р а г I а б и:  хIихIидула, гьагIдола, бубудула, гъургъудула, хьирхьидула… . 
         307.  Кваранаб рахъалдаса рагIабиги росун, предложениял гIуцIе.

         Цо нухалъ вехьас лемагалда тIил                рекълъун буго.

         Лемаг                                                             кьабун буго.

         Цинги гьеб пашманаб куцалъ                    бицунге!
         Гьелдаса хIинкъарав вехьас лемагалда    гьарун буго
 -Дуца гьелъул хIакъалъулъ бетIергьанасда    гIодизе лъугьун         
                                                                                          буго.
 Лемагалъ вехьасе гьадинаб жаваб                    дир бохалъ би-

                                                                               цинчIони.

 - Дицани бицинчIого телаан,                             кьун буго.

         308.  ЦIале.

	   Лълъ    лълъ




         Гъвалида релълъен бугеб
         Лълъар бекараб нугъай оц,

         Билълъуна гьакидаги

         Гьединго кутнадаги.

        Релъабаз бахъула

         Релълъараб сурат

         ЛъикIав художникас,

         Лъалев устарас.

          Берцинго ва бацIцIадго хъвай. БитIун хъван бугищали лъазе, тIехьалдасан хал гьабе.
ЛъагIалида жаниб лъазабураб материал

 такрар гьаби
         309.  ЦIале.
         Гвангва накIкIил рохьоб букIуна. Гьелъ цIулакьо, хьон, пихъ кванала.

         Гвангвадул буго бахараб расул рачI. Гьелъул гIундул бегIерал, цIодорал руго. ГIундузул тIогьазда расул гIентелал руго. Цересел квачIазда халатаб ункъо килищ буго, нахъиял бухдузда щуго килищ буго. 

         ГъутIбузул гIаркьалабаздасан гвангва цIакъ лебалго тIурула. Гьелъ бусен гъутIбузул гьодриниб гьабула. 
                Хабаралъулъ (тексталъулъ) сундул хIакъалъулъ бицунеб бугеб?  Гьелда цIар лъе.

         Гьаб текст кинаб тайпаялъул бугеб: хабариябищ яги сипатиябищ? ХIужжабаздалъун бихьизабе.

         Хабар (текст) кина-кинал бутIабаздасан гIуцIун бугеб?

         310.  ЦIале.
         Нилъер халкъалъе жидерго ВатIан цIакъ бокьула! 

         - Лъимал, нужеца нужерго ВатIаналъе мустахIикъал рукIине щиб гьабулеб?

         - Нижеца эбел-инсуе кумек гьабула. ЛъикI цIализе жигар бахъула. 

         ЧIахъаги нилъер ВатIан! 

         Дурго ВатIаналъе мустахIикъав вукIине дуца щиб гьабулеб?

         Тексталъулъ чан предложение бугеб? Предложениязул ахиралда кинал лъалхъул ишараби лъун ругел? Щай гьел батIи-батIиял  ругел?

         311.  ЦIале.
         МахIачил ГIундулчIегIер абун гьитIинаб таращ буго. Цо къоялъ гьесул ГIундулчIегIер ТIагIун батана. МахIачие гьеб цIакъ захIмалъана….

         Текст хъвай. Дуца гьеб кин лъугIизабилеб?  3 – 4  предложение хъвай.

312. ЧIегIер хъварал рагIабазда ударениеги лъун, предложениял

цIале. 

         Жакъа библиотекаялда мун вукIанищ?
         Жакъа библиотекаялда мун вукIанищ?
         Жакъа библиотекаялда мун вукIанищ?

         Халккве: щибаб предложение абулаго, суалал кьолев чиясе щиб лъазе бокьун бугеб?

         БатIи-батIияб интонациялдалъун цIализе бегьулел предложениял гIуцIе.

         313. Текст цIале. Гьаниб чан предложение бугеб?
Хирияв вац, Хирач.

         Дуде нижер салам буго  нижер цIалул сон лъугIана дунги лъабабилеб классалде вахъана гьанже дида хъвазе, цIализе лъикI лъала дун риидал хIалхьуда вукIине вуго

         Текст хъвай. Щибаб предложениялъул ахиралда тIанкI лъе.
         314.  КечI пасихIго цIале. КочIолъ сундул хIакъалъулъ бицунеб бугеб?
Бокьула мун дие…

                         Бокьула мун дие, мугIрузул тIалъи,

                         ТIабигIат берцинаб умумузул ракь.

                         Бокьула кьурдасан гIодор чвахулел

                         Дур чабхил иццазул аваданаб сас.

                         Киве щваниги, щиб дандчIваниги, 

                         Дир каранлъ букIуна дур кочIол гьаракь,

                         Дур тIогьазда сардил сунарел цIаял,

                         Рогьалил мехтулеб магIарул гьава. 
                         Дур ахикь тIегьараб щибаб гъветIалъухъ,

                         Дур щобда баккараб щибаб тIегьалъухъ,

                         ТIоцеве киниги, кидаго даим

                          Дун урхъун вукIана, чIалгIун вукIана. 

                                                                               Н. ГIисаев.
         Чвахулел, иццазул, умумузул абурал рагIабазулъ чан гьаракь ва чан хIарп бугеб?

         ГъветIалъухъ абураб рагIулъ чан рагьараб ва рагьукъаб гьаракь бугеб?
         315. БицанкIоялъе жаваб кье.
	э
	
	
	
	
	
	
	
	
	
	
	


         Лъим гьекъон, ракъи кколеб,

         ХIалтIунаан свакалареб,

	с
	
	
	
	
	
	


         КIкIалахъ жибгоги букIун,

         ГохIда хIалтIи гьабулеб.

         РекIехъе  хъвай.

         Лабиалиял гьаркьал ва геминатал гъорлъ ругел рагIабазда гъоркь хIучч цIай.

         316. Сураталъухъ балагьун, 4-5 предложениялдасан гIуцIараб хабар (текст) хъвай.

         317.  Кицаби цIале. ЦIалулелъул кIи-кIи ишараялдасан гIуцIарал хIарпаз рихьизарулел гьаркьал битIун абиялде ва битIун цIалиялде кIвар кье.

          Их тIеренаб бачIани, тIил бегIераб букIуна.
         Бецав чияс нух малъун, нухда витIун ккеларо.

         Квар халатаб лъикI, хабар къокъаб лъикI.
         ГIадамазда гъорлъ вукIине лъайги кIудияб гIелму буго.
         Кицабазул магIна бице. 

         318. КечI берцинго рекIехъе цIализе лъазабе.
          Мадугьалихъ гьуин вукIа,

         Гьалбадерилъ недегь вукIа;

         ГIагаразулъ тамах вукIа,

         Тухумалъулъ хIерен вукIа.

                                                ЦI. ХIамзат.  
          ТIоцебесеб рагIулъ чан рагьараб ва рагьукъаб гьаракь бугеб?

         319.  Гьал рагIабаздасан предложениял гIуцIе ва хъвай.
          1. Камилги, рохьоре, ун, рукIана, Жамалги.

2. Гьодори, лъималазда, бихьана, гъотIол.

3. Валагьана, гъотIол, Жамал, гьодриниве.

4. ЦIулакьаби, гьенир, рукIана.

5. Мигьир, гьеб, букIана, гвангваялъул.

6. ХIадурун, цIулакьо хасалоялде, гвангваялъ, букIана.

7. Гьодринибго, гъотIол, цIулакьо, гьеб, тана, лъималаз.
         ТIоцебесеб кIиго предложениялда жанир ругел предмет бихьизабулел рагIабазда гъоркь цо, предметалъ гьабулеб иш бихьизабулел рагIабазда гъоркь кIиго хIучч цIай.

        Камилги Жамалги абурал рагIабазул бетIералда щай кIудияб хIарп хъван бугеб? 

         320. Текст берцинго цIале.         
         Инсанасе рохьалъул кIудияб пайда буго. Рохьалъ бищунго лъикI цIунула регьел. БухIараб бакъалдаса, хинаб гьуриялдаса цIунула гъутIбуз ракь. Гьединлъидал рохьоб гьогьомунги букIуна. ТIолабго рииялъ гьениса лъаразе, гIоразе лъим щола. Рохь гьечIеб бакIалда гIазу хехго биуна, иххал рахъуна, ракь цудунго ракъдаллъула.
         Гьелда цIар лъе. Инсанасе рохьалъул бугеб пайдаялъул бице.
        Суалалги лъун, предметалъул гIаламат бихьизабулел рагIаби рихьизаре.

         321. Щиб гьабулеб? абураб суалалъе жаваблъун рачIунедухъ скобкабазда жанир ругел рагIабиги лъун, предложениял гIуцIе.

         М и с а л: Хинаб гьури пулеб буго.

         Хинаб гьури (пузе).

         Лъарал лъим чвал-чвалиялда (ине). 
          Микки (гъургъудизе).

         ГIанкIу (къвакъвадизе).

         ХIанчIаз бусаби гъутIбузда (гьаризе).

         Ихдал сверухълъи (гIурччинлъизе ).

         Щиб гьабураб? щиб лъугьараб?  абурал суалазе жаваблъун рачIунедухъ рагIабиги лъун, предложениял цIидасан абе.
322. Щибаб предложение гьаркьидалъун батIаги гьабун, текст

цIале.

         Бакъ баккана халкъ тIаде бахъана росдал къватIазда гIадамал цIикIкIана боцIи гIалахалде къотIана лъимал школалде ана.
         Щиб гьабулеб бугеб?  абураб суалалъе жаваблъун рачIунедухъ предметалъул иш бихьизабулел рагIабиги лъун, предложениял цIидасан абе.

         323. Гьал рагIаби щал? абураб суалалъе жаваблъун рачIунедухъ хъвай ва, гьезда тIаде щиб гьабулеб? абураб суалалъе жаваблъун рачIунел рагIабиги журан, предложениял лъугьинаре.

         ЦIва  -                               чу  -                  къалам  -

         ЦIа  -                                 гIор  -               къед  -

         гъветI  -                            гамачI  -           тIехь  -

        М и с а л: ЦIва – ЦIваби кенчIолел руго.      

